
2024 гъэм и етIуанэ 
илъэс ныкъуэм щIэджы-
кIа кIуэхэм яIэ рыхьэну 
га зет хэмрэ журналхэмрэ 
Iэ щы щIадз зэманым 
къыпещэ. «Адыгэ пса-
лъэ» газетыр зыIэ-
рыхьэну  хуей   хэм хъыбар 
фыдогъащIэ - ар къев-
гъэхьын пап щIэ Iэ 
щыщIэвдз  хъу нущ Уры-
сей  пощ тым и дэтхэнэ 
IуэхущIапIэми.

Мази 3-м «Адыгэ пса-
лъэ» газетым и уасэщ:

унэм ныфхуахьыну фы-
хуей мэ - сом 448-рэ кIэ-
пIейкIэ 98-рэ;

фэ езым пощтым къы-
щы ф щ  тэжынумэ - сом 
407-рэ кIэ пIейкIэ 13-рэ.

Ди индексыр П5894

Ди  газетыр  
къезыгъэхьхэм  

папщIэ

ЗэIущIэхэр

2024 гъэм бадзэуэгъуэм и 1-м ирихьэлIэу Къэбэр-
дей-Балъкъэрым розницэмкIэ и кредит портфелыр 
сом меларди 102-м щхьэдэхащ икIи зы илъэс пIалъэм 
къриубыдэу процент 26-кIэ хэхъуащ. Иджыблагъэ 
апхуэдэ хъыбархэр зэбригъэхащ Урысей Банкым и 
щIыналъэ къудамэу КъБР-м щыIэм и пресс-IуэхущIа-
пIэм. 

ПОТРЕБИТЕЛЬСКЭ кредитхэмкIэ портфелыр процент 
27,3-кIэ хэхъуащ икIи сом мелард 56,5-м нэблэгъащ, 
ипотекэмкIэ - процент 25-кIэ е сом мелард 45,7-м нэбла-
гъэ.

Дызэрыт илъэсым и япэ мазихым республикэм и 
цIыхухэм кредит ахъшэу къащтащ сом мелард 42-м 
нэблагъэ. Нэгъабэ и иджы хуэдэ зэманым щыIа бжы-
гъэхэм нэхърэ ар процент 36,4-кIэ нэхъыбэщ. Илъэсым 
зэрыщIидзэрэ потребительскэ кредиту ятам и куэдагъыр 
сом мелард 36-м нэблэгъащ. Ар хуэдэ 1,6-кIэ нэхъыбэщ 
нэгъабэ и иджы хуэдэ зэманым нэхърэ. 

Апхуэдэу щыхъукIи, нэгъабэрей бжыгъэхэм елъытауэ 
ипотекэ кредиту мы гъэм къащтам и куэдагъым кIэры-
хуащ. 2024 гъэм и япэ илъэс ныкъуэм апхуэдэ ахъшэ 
зратахэм я бжыгъэр процент 25-кIэ нэхъ мащIэщ, 2023 
гъэм щыIахэм ебгъапщэмэ. Абы и щхьэусыгъуэр ипо-
текэмкIэ кредит ставкэхэр банкхэм зэраIэтарщ, Урысей 
Банкым абы хигъэхъуа нэужь. 

Мыдрейуэ, цIыхухэм я ахъшэхэр я деж зэрыщахъумэм 
папщIэ банкхэм ягъэува процент ставкэхэр «зэрыIуплъэ-
гъуафIэм» къыхэкIыу, я мылъкур къахуэзыхьхэм я бжы-
гъэм хэхъуэ зэпытщ. Псалъэм папщIэ, дызэрыт илъэсым 
и бадзэуэгъуэм ирихьэлIэу цIыхухэм я дзыхь банкхэм 
ирагъэзри, ирагъэхъумэну, фейдэи кърагъэщIыну сом 
мелард 61-рэ щIалъхьащ. 

ХЬЭЩЫКЪУЕЙ Олег.

Сабий зэчиифIэхэм папщIэ Къэбэрдей-Балъкъэрым 
и къалащхьэм дэт «ДыгъафIэ къалэ» сабий акаде-
миер Урысей Федерацэм и еджапIэ нэхъыфI 300-м 
хыхьащ, абыхэм щрагъэгъуэт щIэныгъэм и кууа-
гъымрэ ахэр къэзыухахэм ящыщу къэралым и уни-
верситет, институт нэхъ лъэщхэм 2024 гъэм щIэтIысхьа-
хэм я куэдагъым тещIыхьауэ. Абы къыдэкIуэу, «Меди-
цинэ» унэтIыныгъэмкIэ а еджапIэм и егъэджэныгъэ 
къызэгъэпэщыкIэри нэхъыфIхэм хабжащ.

АПХУЭДЭ къэпщытэныгъэхэм къарикIуахэр иджыбла-
гъэ наIуэ къищIащ «RAEX» рейтинг агентствэм, УФ-м и 
курыт еджапIэхэр къэзыухахэм ящыщу щIэныгъэ ищхьэ 
щрагъэгъуэту къэралым и еджапIэ нэхъыфIхэм щIэ-
тIысхьам и куэдагъыр зэпэлъита нэужь. Абы и лъэны-
къуэкIэ «ДыгъафIэ къалэм» и гъэсэн цIыкIухэм ехъу-
лIэныгъэфIхэр къагъэлъэгъуащ, рейтингми хуэфащэ 
увыпIэр щаубыдащ. 

Абы нэмыщI, «RAEX»-м зэхигъэуващ къэралым и щIы-
налъэхэм я курыт еджапIэхэм я рейтингхэри. Къэбэр-
дей-Балъкъэрым и курыт еджапIэхэм ящыщу абы хы-
хьащ щIэныгъэ куу зыбгъэдэлъ еджакIуэхэр къыщIэ-
зыгъэкIхэу Налшык къалэм и гимназиехэу №№14-р, 4-р, 
школхэу №№33-р, 9-р, 6-р, лицей №2-р, Май къалэм и 
гимназие №1-р, Тырныауз къалэм и гимназие №5-р, 
Прох ладнэ къалэм и школ №8-р. 

НАУРЫЗОКЪУЭ Ислъам.

Урысей Федерацэм и Правительствэм 
щIыналъэхэм зегъэужьынымкIэ и комис-
сэм и зи чэзу зэIущIэ иджыблагъэ екIуэ -
кIащ. Абы щыхэплъащ щIыпIэ бю джетхэр 
къэралым и щIыналъэхэм зэрагъэзащIэ 
щIыкIэм. 

УФ-м финансхэмкIэ и министр Силуанов 
Антон къызэрыхигъэщамкIэ, налогхэу, нало-
гым хэмыхьэ хэхъуэу процент 12-м нэхърэ нэ-
хъыбэ къагъэлъэгъуащ къэралым и щIына-
лъэхэм я нэхъыбэм. 

Къэбэрдей-Балъкъэрым 2024 гъэм и 

щIышылэ - бадзэуэгъуэ мазэхэм езым и хэ-
хъуэу къигъэлъэгъуар проценти 118-кIэ нэ-
хъыбэщ, 2023 гъэм и апхуэдэ лъэхъэнэм 
хуэкIуэу щыIа бжыгъэхэм нэхърэ. Дызэрыт 
илъэсым и япэ мазиблым республикэм езым 
и хэхъуэу иIам и куэдагъыр сом мелард 12-м 
щIигъуащ икIи ар мелард 1,8-кIэ нэхъыбэщ 
нэгъабэ и иджы хуэдэ зэманым щыIа бжы-
гъэхэм нэхърэ. Ахъшэр нэхъыбэу зыхуау-
тIыпщыр социальнэ мыхьэнэ зиIэ Iэна-
тIэхэрщ.

АЛЫДЖЫКЪУЭ Руслан.

ЕджакIуэхэм папщIэ

КЪЭРЭШЕЙ-ШЭРДЖЭС. ЩIыналъэм и Iэта-
щхьэ Темрезов Рашид пщэрылъ зэращищIам 
ипкъ иткIэ Луганск ЦIыхубэ Республикэм и Ста-
робельскэ округым и сабийхэм зыщIагъэкъуащ. 
Япэ классым щIэтIысхьэну цIыкIухэм фокIадэм 
и 1-м и пэ къихуэу яIэрыхьэнущ еджэныгъэм 
къыщагъэсэбэпыну хьэпшыпхэр щызэхуэхьэса-
хэр (зэреджэну тхылъхэр, тетрадхэр, сурэтхэр 
зэращIынухэр, къалэмхэр, нэгъуэщIхэри) зэ-
рылъ плIэидзэ 300.

ФИГУ къэдгъэкIыжыщи, ипэIуэкIэ Урысейм и 
Президент Путин Владимир къэралым и щIына-
лъэхэм къалэн ящищIат ДНР-мрэ ЛНР-мрэ я ра-
йонхэмрэ я муниципалитетхэмрэ зыщIагъэкъуэ - 
ну. Темрезов Рашид и пашэу КъШР-м и делегацэр 
Луганск ЦIыхубэ Республикэм щыщыIам Iэ традзат 
Старобельскэ муниципальнэ округым зегъэужьын 

КъБР-м и Парламентым 
и УнафэщI Егоровэ Та-
тьянэ дыгъуасэ иригъэ-
кIуэкIащ зи мычэзу зэIу-
щIэ. 

- КъБР-м и Iэтащхьэ 
КIуэкIуэ Казбек республи-
кэм и хабзэубзыху орган 
нэхъыщхьэм Зэрызыхуи-
гъэзам къыщигъэлъэгъуа 
пщэрылъхэм ящыщу 
«Егъэ джэныгъэм теу-
хуауэ» Къэбэрдей-Балъ-
къэр Республикэм и Зако-
ным и 11-нэ Iыхьэм зэхъуэ-
кIыныгъэхэр хэлъхьэным  
и IуэхукIэ» КъБР-м и за-
коным и проектыр къэ-
щтэныр къыхилъхьащ. Зэ-
хъуэкIыныгъэхэм фокIа-
дэм и 1-м къыщыщIэдзауэ 
къару ягъуэтын хуейщ. 
Абы къыхэкIыу нобэ зи 
мычэзу зэIущIэр зэхэт-
шащ, - жиIащ Егоровэм. 

Законопроектым щы-
тепсэлъыхьым, КъБР-м 
лэжьыгъэмрэ социальнэ 
дэIэпыкъуныгъэмкIэ и ми-
нистр Асанов Алим къы-
хигъэщащ бын куэд зыпI 
адэ-анэхэм я сабийхэр 
гъэсапIэхэм зэрагъакIуэм 
и пщIэр 2024 гъэм фо-
кIадэм и 1-м щегъэжьауэ 
зэрыщхьэщахыр. 

- «Урысей Федерацэм и 
егъэджэныгъэ Iуэхум те-
у хуауэ» Федеральнэ за-
ко ным и 65-нэ Iыхьэм 
щыгъэ белджылащ егъэ-
джэ ныгъэм епха Iуэху-
щIапIэ хэр сабийхэм 
 зэ      ра кIэлъыплъым хуа-
гъэув уасэр адэ-анэм 
 къы   Iамыхыну хуиту. А 
дэIэпыкъуныгъэмкIэ уна-
гъуэшхуэхэм щыщ сабий 
мин I5-м щIигъум защIэ-
дгъэкъуэну ди мурадщ. 

КъБР-м и Iэтащхьэ КIуэкIуэ Казбек иригъэкIуэкIащ Тер-
роризмэм пэщIэтынымкIэ комиссэмрэ Къэбэрдей-Балъ-
къэр Республикэм и Оперативнэ штабымрэ хэтхэм я зэIу-
щIэ. 

АБЫ кърихьэлIащ КъБР-м и Парламентым и УнафэщI Его-
ровэ Татьянэ,  Правительствэм и Тхьэмадэ  Мусуков Алий, 
 КъБР-м и Iэтащхьэм и Администрацэм и УнафэщI Къуэдзо-
къуэ Мухьэмэд,  федеральнэ инспектор нэхъыщхьэу КъБР-м 
щыIэ Васильченкэ Дмитрий, министрхэр, къалэ, къуажэ ад-
министрацэхэм я Iэтащхьэхэр, хабзэхъумэ IэнатIэхэм я 
лIыкIуэхэр. 

КъулыкъущIэхэр тепсэлъыхьащ куэд мыщIэу ди щIыналъэм 
ще кIуэкIыну ЩIэныгъэм и махуэм, Къэбэрдей-Балъкъэрым и 
къэралыгъуэм и махуэм, Терроризмэм пэщIэтынымкIэ зэ-
къуэ тыныгъэм и махуэм епхауэ къызэрагъэпэщыну гуфIэ-          
гъуэ зэхыхьэхэм шынагъуэншагъэм щыкIэлъыплъыным, нэ-
гъуэщIхэми. 

А Iуэхухэм теухуауэ зэIущIэм къыщыпсэлъащ КъБР-м 
къэрал кIуэцI IуэхухэмкIэ и министрым и къуэдзэ Мамхэгъ 
Назир, Лъэпкъ гвардиемкIэ федеральнэ къулыкъущIапIэм и 
унафэщI Васильев Сергей, КъБР-м егъэджэныгъэмрэ 
щIэныгъэмкIэ и министр Езауэ Анзор сымэ. 

Сабийхэм еIэзэнымкIэ медицинэ Iуэху-
щIапIэхэр республикэм зэ Iузэпэщ зэры-
щащIым КъБР-м и Iэтащхьэ КIуэкIуэ  
Казбек и телеграм напэкIуэцIым цIыхухэр 
щыгъуа зэ щищIащ. 

КЪАIЭТА ухуэныгъэ лэжьыгъэхэм я фIы-
гъэкIэ сабий сымаджэхэм сымаджэщым 
щакIэлъыплъыфынущ, узыфэхэр къэ-
мыхъей щIыкIэ ирахьэлIапхъэхэри Iэра -
гъэ хьэфынущ. Ар я мураду, гъэ еджэ гъуэ-
щIэм зэрыщIидзэу, дохутырхэм сабийхэм я 
узыншагъэм еджапIэхэм щы кIэ лъыплъын 
 щIадзэжынущ. А къалэныр я пщэ далъхьэж 
иужьрей илъэсхэм пIалъэ-пIалъэкIэрэ зы-
хуей хуагъэза, узыр къызэ рахутэ Iэмэп-
сымэхэмкIэ къызэрагъэпэща сабий полик-
линикэхэу сымаджэхэм япэ дэIэпыкъуны-
гъэхэр щагъуэтым. 

«Ди Президент Путин Владимир къы-
зэрыддиIыгъымрэ УФ-м и Правительст-
вэм дызэрыдэлажьэмрэ я фIыгъэкIэ, 
нэхъ па сэу ди республикэм сабийхэм 
еIэзэнымкIэ и IуэхущIапIэ нэхъыщхьэр - 
Сабийхэм лъэныкъуэ куэдкIэ еIэзэнымкIэ 
республикэ центрыр - зэIузэпэщ тщIы- 
жауэ щытащ. Головкомрэ Хмельницкэм-
рэ я цIэхэр зезыхьэ уэрамхэм тет абы и 
къудамэхэу щыт клиникэхэри щIэрыщIэу 
зэдгъэпэщыжащ», - етх КIуэкIуэ Казбек. 
Иджыпстурей IуэхукIэ Налшык и хьэблэ 
зыбжанэм дэт нэгъуэщI къудамиплIыр 
зэIузэпэщ ящIыж: Щоджэным, Коро-
лёвым, Мусукаевым, Ивановым я цIэхэр 

Махуэшхуэхэм
зыхуагъэхьэзыр Бынунагъуэшхуэхэм

зэрызыщIагъакъуэ
  IэмалыщIэ

Мы зэманым къызэ-                   
ры дбжамкIэ, законым 
къы  щыгъэлъэгъуа Iуэхухэр 
фо кIадэм къыщыщIэ дзауэ 
ды  гъэгъазэ пщIондэ дгъэ-
зэщIэным сом мелуан 90 
текIуэдэнущ, 2025 гъэм - 
сом мелуан 300-м щIигъу, 
- къыхигъэщащ мини-
стрым. 

КъБР-м и Парламентым 
ЕгъэджэныгъэмкIэ, щIэ-
ны гъэмрэ щIалэгъуалэм            
я IуэхухэмкIэ и комите- 
тым и унафэщI Емуз            
Нинэ жиIащ законопроек-
тым депутатхэр щыхэп-
лъэм, щы щIэныгъэ гуэр 
къызэрыхамы гъэкIар икIи 

дэф тэ рыр къащтэну къы -
зэрыхалъхьэр. 

Депутатхэм зэдэарэзыуэ 
Iэ яIэтащ законопроектым 
папщIэ. Егоровэ Татьянэ 
депутатхэми КъБР-м и Iэ-
тащхьэми фIыщIэ яхуи-
щIащ, мыхьэнэшхуэ зиIэ, 
куэд зыпэплъэ закон къы-
зэращтам къыхэкIыу. 
 Къи щынэмыщIауэ, абы 
депутатхэр къыхуриджащ 
гъэ къэс ЩIэныгъэм и ма-
хуэм ирихьэлIэу ирагъэ-
кIуэкI «Сабийр школым 
 худогъэхьэзыр» Iуэхум хэ-
тыну, нэхъ хуэныкъуэхэм 
зыщIагъэкъуэну.

 БАГЪЭТЫР Луизэ.

И хэхъуэр егъэбагъуэ

зезыхьэ уэрамхэм тетхэр. 
 Республикэм и Iэтащхьэм къыхигъэщащ 

КъБР-м щыщ сабийхэм лъэныкъуэ зэ-
мылIэужьыгъуэ 20-кIэ медицинэ дэIэпы-
къуэгъу зэрагъуэтыр. Абы хохьэ цIыкIухэм 
папщIэ эндокринологиер, нефрологиер, 
нэм щеIэзэ къудамэр, хирургиер, микро -
биологиер зи лъабжьэ лабораторэхэр, 
 къинэмыщIхэр. НэгъуэщIу жыпIэмэ, са-
бийм кIэлъыплъкIэрэ узыфэ гуэр къеуэ-
лIауэ къахутэмэ, абы занщIэу дэIэпыкъу-
фынущ икIи ягъэхъужын щIадзэнущ. 

 Апхуэдэ лэжьыгъэхэр щокIуэкI щIыналъэ 
щхьэхуэхэми - Бахъсэн, Май, Тэрч район-
хэм сабийхэм щеIэзэ IуэхущIапIэхэр щыз э-
рагъэпэщыжащ. 

 Республикэм щыпсэухэр куэдрэ лъэIуащ 
сабийхэм щеIэзэ медицинэ IуэхущIапIэхэр 
зэрагъэпэщыжыну. Куэд дэмыкIыу, абы-
хэм яIэ Iэмалхэри нэхъыбэ, я зэфIэкIхэри 
нэхъ убгъуа зэращIыным хуэунэтIа лэжьы-
гъэхэр къаIэтынущ, дохутырхэри, сабий-
хэри,  адэ-анэхэри нэхъ тыншу екIуэлIэфын 
хуэдэу. 

Сабийхэм щеIэзэ
IуэхущIапIэхэр

зыхуей хуагъазэ

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Я дзыхь 
ирагъэз

«ДыгъафIэ къалэм»
и пщIэм нэхъри хегъахъуэ

и лъэныкъуэкIэ зэрыдэлэжьэнум теухуа зэ-
гурыIуэныгъэм. Зи гугъу тщIы Iуэхур абы къыщы-
гъэлъэгъуахэм язщ. 

ЩIэблэм щыгъупщэнукъым

 АДЫГЕЙ. Республикэм и Гъуэбыкъуей къуа-
жэм Теучэжым и цIэр зэрихьэу дэт Унэ-музейм 
ахъшэ жьгъейхэр щызэхуахьэсыну кумбы-
гъэшхуэ щагъэуващ.

НАIУЭУ зэрыщытщи, а ахъшэ жьгъей ягъэткIу-
нухэм Хэку зауэшхуэм и лIыхъужьхэм я фэеплъ 
къыхащIыкIынущ. Ар ТекIуэныгъэр илъэс 80 щри-
къум ирихьэлIэу Москва, Поклоннэ бгым деж ща-
гъэувыну я мурадщ.

- Зи гугъу тщIы фэеплъыр Урысеймрэ Белорусси-
емрэ я проектщ. Мурадыр хуэгъэзащ совет 
цIыхубэм Хэку зауэшхуэм и илъэсхэм зэрахьа лIы-
гъэр къытщIэхъуэ щIэблэхэм ящымыгъэгъ-
упщэным, - щыжаIащ Теучэж районым и админи-
страцэм.

Сыт и лъэныкъуэкIи зэдэIэпыкъуу

АБХЪАЗ. Урысей ФСБ-м Гъунапкъэр хъумэным-
кIэ и управленэм и департаментым и унафэщIым 
и япэ къуэдзэ, генерал-лейтенант Даербаев Ра-
фаэль республикэм и премьер-министр Анкваб 
Александр иригъэцIыхуащ Урысей ФСБ-м и Гъу-
напкъэхъумэ управленуэу Абхъазым щыIэм и 
унафэщIу ягъэува генерал-майор Щедрин Сер-
гей.

ЗэIущIэм хэтащ Урысей Федерацэм и лIыкIуэу Аб-
хъазым щыIэ Шургалин Михаил.

Анкваб Александр фIыщIэ хуищIащ республикэм 
къулыкъу зэрыщищIэну пIалъэр зыуха, Гъуанпкъэ-
хъумэ управленэм и унафэщIу щыта Кудимов Ан-
дрей икIи адэкIи ехъулIэныгъэщIэхэр иIэну зэри-          
гуапэр жриIащ: «ПщIэшхуэ худощI уэ ди республи-
кэм купщIафIэу укъызэрыхуэлэжьам, Абхъазым и 
къэрал гъунапкъэхэр хъумэным хуэгъэзауэ зэфIэб-
гъэкIахэм папщIэ».

Абы и пIэкIэ ягъэувам зыщыхуигъазэм премьер-
министрым къыхигъэщхьэхукIащ Урысейм и гъу-
напкъэхъумэхэм, нэхъапэми хуэдэу, сыт и лъэны-
къуэкIи защIигъэкъуэну абхъаз лъэныкъуэр зэры  -
хь эзырыр.

УЭРДОКЪУЭ Женя. 

ЛДПР-м ещIэ цIыхур зыхуейр!
ЛДПР-р цIыхур зыхуэныкъуэм 

щыгъуазэщ. «Честный план ЛДПР» 
- зыфIащар къэралым щыпсэу 
цIыху    хэм къраIуэтылIахэр щы-
зэхуэхьэса дэфтэрырщ. Телефон 
 занщIэмкIэ, щIэупщIэныгъэхэмкIэ, 
социальнэ сетхэмкIэ цIыху минипщI 
бжыгъэхэм зыкъытхуагъэзащ дэ. 
Мис а Iуэхугъуэхэрщ ЛДПР-р зэ-
рылэжьэну программэр зыте-
щIыхьар. Урысейр зэIузэпэщ, цIыху-
хэм я псэукIэр езыгъэфIэкIуэн 
хуейр къулыкъущIэ гуп цIыкIу гуэр-
хэракъым, атIэ дэ къыхэтлъхьэхэр, 
цIыхухэр зыхуейхэр къалъытэн 
 хуейщ. Абы ехьэлIауэ дэ дызытеты-
нур мы къыкIэлъыкIуэхэращ.

1. НэкIуIупхъуэхэр зыIуфх!

ПцIыIуэпцIышэхэм къадыгъуа дэт-
хэнэ зы сомри сымаджэщхэм, еджа-
пIэхэм, гъэсапIэхэм, гъуэгухэм я зыу-
жьыныгъэм къыкIэраударщ. Апхуэдэ 
ухуэныгъэ дапщэ нэмыгъэсауэ къэна 
зи анэр зыщэжыну хьэзырхэм я 
зэранкIэ? Фегупсыса абы? 

Нэгъабэ и закъуэ къулыкъу зы-
Iыгъ цIыху мин 50-м щIигъу жэ-
уапым ирашэлIащ Iулъхьэ къыIра-
хыу яу быд ри. Iулъхьэ къеIызыхауэ 
цIыху 1914-рэ ягъэтIысащ, ар зы 
 къуажэ псо дэз мэхъу! Прокурату-
рэм зэхуихьэсыжа сом миллиард 
400 бюджетым хилъхьэжащ. Пэжщ, 
ахъшэр къытрахыжри, халъхьэжащ, 
ауэ зэманыр кърагъэкIуэтыжыфа-
къым - кIуэдащ! 

Ди къэралым дзэ Iуэху хэхар ири-
гъэкIуэкIыху ЛДПР-м къэрал мылъ-
кур зышххэм кIэлъыплъыныр нэхъ 

щIегъэхуабжьэ. ДыгъуакIуэхэр 
къэзыгъэувыIэнур тезыр пхъашэщ. 
ЛДПР-м къыхелъхьэ, апхуэдэхэм 
штрафкIэ яфIэкIыныр щагъэтын 
хуейу э. Iулъхьэ къызэрыIихар къы-
щIагъэща - илъэси 3-м къыщыщIэ-
дзауэ илъэси 10-м нэс лъэхъуэщым 
игъэтIысхьэ, къидыгъуари хуэ-
дипщIкIэ нэхъыбэу егъэпшыныж! 
ЛДПР-м я нэкIуIупхъуэхэр къаIуит-
хъыну хьэзырщ Iулъхьэ къеIызых, 
ахъшэкIэ гуашэ дэтхэнэ зыми. 
Къэралыр псэунущ «Пэжым и телъ-
хьэхэр дыгъуэркъым» къыхуе-
джэныгъэм щIэту. 

2. ЦIыхухэм я Iуэху
дигъэкIынущ! 

Властым зригъэсащ бжыгъэхэр 
Iэзэу зэригъэзахуэу. ЦIыхухэм хуей-
къым ахэр - хухах ахъшэр нэхъыбэ 
кърагъэщIын папщIэ Москва от-
чётыфI ирагъэхьмэ ядэ. Апхуэдэурэ 
къулы къущIэхэр зэрахъуэкIри, 
цIыху хэм я гугъуехьыр зэрыщытауэ 
къонэж. 

УнафэщIхэм я бгъэдыхьэкIэ 
мыхъу мыщIэмрэ Iуэхухэр Iэпэдэ-
гъэлэл зэращIымрэ къыхэкIкIэ, 
псэупIэ-коммунальнэ IэнатIэмрэ 
унэхэр зэгъэпэщыжын Iуэхумрэ 
кIуэцI ры хуащ. ЦIыхухэм абыхэм 
зэрызыхуа гъазэм и Iыхьэ щанэр я 
псэукIэр зэрымыхьэнэншэм теухуа 
лъэIущ. ЖКХ-м ягъакIуэ ахъшэр 
зэи ири къуркъым, апхуэдэурэ зэб-
гъэпэ щы жын уни къэнэнукъым.

ЛДПР-м и нэIэ щIигъэувэнущ 
псым, токым, зэгъэпэщыжыныгъэ 
л эжьыгъэхэм я уасэр къызэралъытэ 

щIыкIэр икIи коммунальнэ Iуэхут-
хьэбзэхэр зэфIэзых IэнатIэхэм нэ-
хъыфIыр, нэхъ пудыр къыхэхыным 
зригъэужьынущ. Мис абыхэм ягъэ-
мэщIэнущ ЖКХ-м къыщекIуэкI уа-
сэхэр. 

Апхуэдэ дыдэуи ЛДПР-р кIэ-
лъоплъ тыкуэнхэм щыIэ уасэхэми! 
Дэтхэнэ цIыхури зыгъэгузавэ Iуэхущ 
ерыскъыхэкIхэм я уасэм махуэ къэс 
зэрыхэхъуэр, ауэ щыхъукIи, пен-
сэмрэ улахуэмрэ зэрыщытауэ къэ-
нэжу. Уасэр ящэм хуэфащэу щытын 
хуейщ, ар дэгъэуеиныр щIэпхъа-
джагъэщ. Псалъэм къыдэкIуэу 
жыпIэмэ, шэ литр зытратхэ банкIым 
грамм 0,9 иту, тхъуий килограмм 
илъу зытратхэм грамм 800 илъу 
ящэ ныр къезэгъыркъым. Уеблэмэ, 
ко р обкэм тет ерыскъыр нэхъ мыхьэ-
нэншэкIэ зэхъуэкIауэ иралъхьэныр 
кърагъэзэгъ ар къыщIэзыгъэкIхэм, 
апхуэдэ щапхъэ куэд къыпхуэхьы-
нущ. ЛДПР-м трегъэчыныхь «Уасэ 
пэжым теухуауэ» законыр къэщтэн 
зэрыхуейм, икIи ар пхыдгъэкIынущ! 
Куэдщ цIыхухэм лей зэрефхар! 
Пэжым и телъхьэхэращ цIыхухэм 
къащ хьэщыжыр!

3.Пэжыр жыIэн!

Властым икIэщIыпIэкIэ зэфIихын 
хуей Iуэхухэр щыщIихъумэ е щиб-
зыщI къохъу. КъулыкъущIэхэм заху-
догъазэ: фи къалэнхэм фапэмы-
лъэщмэ, фыIукI! Къахуренэ а 
къулы къур пэжыр зи гъуазэхэмрэ 
те гушхуауэ лажьэхэмрэ. 

ЛДПР-м къегъэув щIыналъэм 
щыщыIэ щытыкIэр цIыхубэм я деж 

зэпкърыхауэ нэзыхьэс зы ухуэкIэ 
гуэр щыIэн хуейуэ. Дэнэ деж сыт 
щау хуэнуми, щызэрагъэпэщыжыну-
ми жылагъуэм ящIэн хуейщ. 
ЦIыхубэм ящIэн хуейщ бюджет 
ахъшэр здэкIуэр! 

ЛДПР-р илъэс бжыгъэ куэд щIауэ 
топсэлъыхь щIыналъэхэм ятелъ 
щIыхуэр ящхьэщыхын зэрыхуейм. 
Хэгъэгухэм щIыхуэр япшынурэ абы 
щыщхэм я псэукIэм зэрызрагъэу-
жьын ахъшэ къахудэгъэкIакъым. Ар 
къемызэгъщ! Урысейм и Президент 
Путин Владимири къыддиIыгъащ ди 
жэрдэмыр, икIи бюджетым къы хэкIа 
кредитым и Iыхьэ щанэр щIына-
лъэхэм щхьэщахыну унафэ ищIащ. 

Пэжыр жыдывгъэIэ: иджырей 
уна фэщIхэм щIалэгъуалэр щIына-
лъэхэм щызэтраIыгъэфкъым. Дауи, 
сом мин 30-кIэ упсэуфын? Сабий 
къалъхуагъащIэр дохутырым деж 
щIэпхьэн папщIэ, мазитI-щыкIэ 
чэзум ухэтын хуейщ. Е IэщIагъэ 
зэзыгъэгъуэтагъащIэм и унагъуэр 
игъэшхэну Iэмал иIэкъым. 

Мис апхуэдэ щхьэусыгъуэхэм 
къыхэкIкIэ, IэщIагъэлI ныбжьыщIэ-
хэр Москва е нэгъуэщI къалэшхуэ-
хэм макIуэ, Iэмал нэхъыбэ щыIэщи. 
Ауэ дэ дызэрыщыгъуазэмкIэ, абы-
хэм я нэхъыбэр я унэ, я хэку исы-
жыну хуейщ. Абы папщIэ гъащIэм 
зэрыхэпсэукIыфын Iэмалхэр къа-
хузэгъэпэщын хуейуэ аращ - узын-
шагъэр хъумэным, лэжьапIэ къэ-
гъуэтыным, унагъуэ ухуэным теу-
хуауэ. Куэдщ щIалэгъуалэм ядэIэпы-
къуу жаIэу псалъэмакъ купщIэншэу 
къе кIуэкIар. ЛДПР-м къыхуреджэ - 
лэжьэным и пIалъэр къэсащ!

Дунейм
щыхъыбархэр

Зыгъэхьэзырар 
ЩХЬЭЩЭМЫЩI  Изэщ.

Делэ гуэшэгъу нэхърэ - губзыгъэ дэуэгъу.
Лъэпкъ Iущыгъэ:

Егъэджэныгъэ

Егъэджэныгъэмрэ щIэныгъэмрэ 
лъэпкъ зыужьыныгъэм и шэсыпIэ 
нэхъыщхьэщ. Абыхэм елъытащ 
къэралми ди республикэми я 
къэкIуэнур. Абы къыхэкIыу егъэ-
джэныгъэм зегъэужьыныр, егъэ-
джэныгъэ, щIэныгъэ програм-
мэхэм мылъку хэлъхьэныр ди 
лэжьыгъэм и унэтIыныгъэхэм 
ящыщ зыщ.

2018 гъэм щегъэжьауэ партым 
и «ЕджапIэщIэ» проектыр ягъэза-
щIэкIэрэ КъБР-м и щIыналъэхэм 
школ 15 щаухуащ, 60 зэрагъэ-
пэщыжащ, тIысыпIэ 3465-рэ иIэу 
зи школ кIуэгъуэ мыхъуа сабий-
хэр зэкIуалIэ IуэхущIапIэщIэхэр 
къызэIуахащ. Апхуэдэу яухуащ 
Нарткъалэ дэт лицей №1-м и 
унэр, Ташлы-Тала школыщIэ да-
щIыхьащ. 2020 гъэм тIысыпIэ 
1224-рэ иIэу Налшык къалэ къы-
щызэIуахащ курыт школ №33-р. 
Илъэс дэкIри, Шэджэм егъэджэ-
ныгъэ IуэхущIапIэ щаухуащ. 
УнэщIэхэм Iэпхъуащ Солдатскэ 
станицэм дэт, Грицай П. и цIэр 
зезыхьэ школымрэ Ново-Иванов-
скэ жылэм Козуб Ш. и цIэр зезы-
хьэ и лицей №7-мрэ.

Нэгъабэ Куба къуажэм дэт школ 
№1-м, Прохладнэ къалэм Бой-
ченкэ В. К. и цIэр зезыхьэ школ      
№5-м, Нарткъалэ и еджапIэ     

№4-м я гъэсэнхэм гъэ еджэгъуэ-
щIэр унэщIэхэм щыщIадзэжащ. 
Налшык, Прохладнэ, Бахъсэн, 
Май къалэхэм, Красносельскэ, 
Сэрмакъ, Псынабэ къуажэхэм 
школыщIэхэр щаухуащ икIи фо-
кIадэм и 1-м сабийхэр абы 
зэрыщрагъэблэгъэжынум зыхуа-
гъэхьэзыр. А IуэхущIапIэ псоми 
сабийхэм я егъэджэныгъэм 
хуэщIауэ иджырей щытыкIэхэр 
къыщызэгъэпэщащ, тIысыпIэ нэ-
хъыбэ иIэу ящIащ. Егъэджэныгъэ 
жыпхъэщIэхэм иту иджыри шко-
лыщIи 10 яухуэ: Налшык - щы, ад-
рейхэр - Нарткъалэ, Тэрч, Терскол, 
Шэджэм ЕтIуанэ, Прималкинскэ, 
Александровскэ. ЕджапIэ 57-м сыт 
и лъэныкъуэкIи зыхуей хуэзэу зэ-
гъэпэщыжыныгъэхэр щра-
гъэкIуэкIынущ. Къищынэмы щIауэ, 
партым и щIыналъэ къудамэм 
егъэхьэзыр зи школ кIуэгъуэ мы-
хъуахэр зэкIуалIэ IуэхущIапIэхэр 
зэгъэпэщыжын программэмкIэ 
проектыщIэр зэрагъэзэ щIэнум. 
ЩIыналъэ къулыкъущIэ хэм ящIы-
гъуу зэгъэпэщыжыныгъэ лэжьы-
гъэхэм я дэтхэнэ зы Iыхьэри 
зэрырагъэкIуэкIыр къыдопщытэ. А 
псом къадэкIуэуи, еджакIуэхэм я 
узыншагъэр хъумэныр, ахэр пщIэн-
шэу къэуат зыщIэлъ ерыс къы кIэ 
гъэш хэныр къызыдогъэ пэщ.

Партым и дэIэпыкъуныгъэкIэ 
республикэм и школхэм авто-

бусыщIэхэр къаIэрохьэ. Илъэсит-
хум къриубыдэу транспорт 231-рэ 
республикэм и школхэм яIэ хъуащ.  
2018 гъэм щегъэжьауэ щIына-
лъэм и школхэм я спорт пэшу 78-
рэ зыхуей хуагъэзэжащ: ахэр 
зэрагъэпэщыжащ, унэхэр зэра-
гъэхуабэ системэхэр яхъуэжащ, 
спорт IэмэпсымэщIэхэмкIэ къы-
зэрагъэпэщащ. А лэжьыгъэм 
адэкIи къыпащэнущ. 

Гулъытэ нэхъыбэ хуэтщIыну ди 
мурадщ зэпымыууэ лажьэ сту-
дент гупхэр къызэгъэпэщы жы-
ным, волонтёрхэм я зэщIэхъеены-
гъэм зегъэужьыным. ЩIалэгъуа-
лэм я проектхэр, жэрдэмхэр     
пхыгъэкIыным, дэIыгъыным хуэ у-
нэ  тIауэ лажьэ IуэхущIапIэхэм 
зегъэу жьыныр партым диIыгъ 
Iуэхухэм ящыщщ.

 
Ущыпсэун папщIэ

тыншыпIэ псори здэщыIэ

ЕхъулIэныгъэкIэ дгъэзащIэ 
«Къа лэхэм псэу кIэ зэпэщ къы-
щызэгъэпэщын» проектым къе-
гъэув щIыпIэхэр зэIузэпэщ щIы-
ныр, щхъуантIагъэ хэсэныр, 
пщIан тIэхэр зыхуей хуэгъэзэныр, 
жылагъуэ утыкухэр къызэгъэ-
пэщыныр. «УРЫСЕЙ ЗЭКЪУЭТ» 
партым и проектхэм ящыщу мы 
Iуэхур республикэм и цIыхухэм я 
дежкIэ нэхъ щIэупщIэ зиIэхэм 

ящыщщ, сыт щхьэкIэ жыпIэмэ, 
абы ахэр жыджэру хэтщ - езыхэм 
яубзыхуж я къалэхэр, къуажэхэр 
зэрыщытынур. Проектыр щагъэ-
защIэ республикэм и къалащхьэ-
ми абы и щIыналъэхэми.

БлэкIа илъэсым республикэм и 
щIыналъэ 38-м пщIантIэу 110-рэ, 
жылагъуэ щIыпIэу 47-рэ зэIузэпэщ 
щащIащ. Налшык пщIантIэ 50, 
Нарткъалэ - 6, Бахъсэн - 8, Прох-
ладнэрэ Ново-Ивановскэ къуа-
жэмрэ блырыбл, Учебнэ жылэм - 
15, Тэрч къалэмрэ Iуащхьэмахуэ 
щIыналъэмрэ - щырыщ, Къэщ-
къэтаурэ Звезднэмрэ - тхурытху 
зыхуей щыхуагъэзащ. ЗэIузэпэщ 
ящIа жылагъуэ щIыпIэхэр нэгъа-
бэ гъатхэм ирагъэкIуэкIа IэIэтым 
кърикIуахэм япкъ иткIэ къыхахащ, 
а Iуэхум хэтащ Къэбэрдей-Балъ-
къэрым и цIыху мин 73-рэ. 2017 
гъэм къыщыщIэдзауэ нобэм къэ-
сыхукIэ проектым трагъэкIуэда 
мылъкур сом зы мелардым 
щIегъу. А лъэхъэнэм къриубыдэу 
республикэм зэIузэпэщ щащIы-
жащ жылагъуэ щIыпIэу 169-рэ, 
пщIантIэу 517-рэ, сквер 38-рэ, зы-
гъэпсэхупIэ жыг хадэу 19, зи бгъ-
уитIымкIэ жыг сатырхэр ирикIуэ 
лъэс лъагъуэу, джэгупIэ, спорт 
утыкуу зыкъом. Дэ къытпэщытщ 
республикэм и пщIантIэ, жы-
лагъуэ щIыпIэ псори зыхуей хуэд-
гъэзэну.

Къэбэрдей-Балъкъэр Республикэм и Парламентым и ебланэ
зэхуэсыгъуэм хэтыну депутатхэм я хэхыныгъэхэм ирихьэлIэу

«УРЫСЕЙ ЗЭКЪУЭТ» Урысейпсо политикэ партым и
Къэбэрдей-Балъкъэр щIыналъэ къудамэм и программэ

Къалэ ухуэным, зэхэзекIуапIэхэмрэ 
псэупIэ-коммунальнэ хозяйствэм
я лэжьыгъэмрэ егъэфIэкIуэным

теухуауэ: 

- республикэм ит къуажэ псоми зэпыу имыIэу 
псы яIэрыхьэу щIын; 

- зэхэзекIуапIэхэр зыхуей хуэзыгъазэхэмрэ 
псэупIэ-коммунальнэ хозяйствэм и унафэр зыгъэ-
защIэ IуэхущIапIэхэмрэ я лэжьыгъэхэм депутатхэр 
кIэлъыплъу хабзэ гъэувын; 

- псэупIэ-коммунальнэ хозяйствэм и IуэхущIа-
пIэхэмрэ КъБР-м унафэ щызезыхьэ компаниех-
эмрэ ягъэув уасэхэм унафэ зыIэщIэлъхэр нэхъ 
ткIийуэ кIэлъыгъэплъын;

- пхъэнкIийр Iуахын Iуэхур къалэн ткIийм хуэ-
гъэкIуэн, кIэрыхубжьэрыхухэм елэжь IуэхущIапIэхэр 
гъэлэжьэн; 

- зэхэзекIуапIэхэр зыхуей хуэгъэзэн Iуэхур убгъ-
уауэ егъэкIуэкIын: щхъуантIагъэхэр хэсэн, зы-
гъэпсэхупIэхэм, спорт, сабий джэгупIэхэм зегъэуб-
гъун, уэздыгъэхэр уэрамхэм тегъэувэн, унэ псоми 
машинэ гъэувыпIэхэр ярикъуу хухагъэкIыным 
кIэлъыплъын; 

Щэнхабзэм, спортым,
туризмэм щыхущIэкъун: 

- республикэм щыпсэу лъэпкъхэм я щэнхабзэр, 
ижькIэрэ къадекIуэкI лъапIэныгъэхэр хъу мэн, 
анэдэлъхубзэхэм зегъэужьын, я мыхьэнэр къэIэтын; 

- республикэм щыпсэухэм я псэупIэхэм пэгъу-
нэгъуу бассейнхэр, спорт ухуэныгъэхэр, сабий джэ-
гупIэхэр, щэнхабзэ нэгузегъэужьыпIэхэр къызэ-
гъэпэщын; 

- республикэм и санаторэ-зыгъэпсэхупIэ псори 
къэIэтыжын, цIыхухэм абы зыщагъэпсэхуну Iэмал 
етын; 

- республикэм къакIуэ хьэщIэхэмрэ туристхэмрэ 

зыхуей хуэзэн хуэдэу лэжьыгъэр къызэгъэпэщын; 

ЩIалэгъуалэ политикэм
теухуауэ хущIэкъун: 

- гукъэкIрэ хэлъэтрэ зиIэ щIалэгъуалэ зэчиифIэр 
республикэм и къэкIуэну махуэм телажьэу 
къэлъытауэ, сыт и лъэныкъуэкIи защIэгъэкъуэн; 

- республикэм ит IуэхущIапIэхэм щIалэгъуалэм 
папщIэ яIэ IэнатIэхэр квотэхэм епхын; 

- школакIуэхэмрэ студентхэмрэ республикэм и 
транспортымкIэ пщIэншэу зекIуэну хуит зыщI хаб-
зэ къыдэгъэкIын; 

- унагъуэщIэхэмрэ сабий куэд зэрысхэмрэ къэра-
лым нэхъ защIигъакъуэу щIын; 

- щIалэгъуалэр хэкупсэу, граждан гупсысэкIэ 
яIэу, адрей лъэпкъхэм щыщхэм ядекIуэкIын 
зэрыхуейр къагурыIуэу къэтэджыным хуэгъэпса 
лэжьыгъэхэр къэIэтын;

- сабий-ныбжьыщIэ спортым зегъэужьын, щIа-
лэгъуалэм творчествэм зратыну Iэмал етын; 

 
Республикэм и цIыхубэ-политикэ

щытыкIэр егъэфIэкIуэным
теухуауэ мыбыхэм хущIэкъун: 

- республикэм и цIыхубэ-политикэ щытыкIэр езы-
гъэфIэкIуэну хабзэхэр къыдэгъэкIын, лъэпкъ 
зэмыщхьхэм я зэхуаку зэгурыIуэмрэ зэныбжьэгъ-
угъэмрэ зыщегъэубгъун; 

- КъБР-м щыIэ цIыхубэ-политикэ зэхэтыкIэр 
ефIэкIуэн папщIэ, республикэм и унафэщIхэм, по-
литикэ партхэмрэ цIыхубэ зэгухьэныгъэхэмрэ 
ядэлэжьын;

 - лъэпкъ зэхэгъэжым, лъэпкъ щхьэхуэм гужь-
гъэжь хуэщIыным, дин-политикэ зэхэгъэщ-
хьэхукIынымрэ экстремизмэмрэ ткIийуэ япэ щIэтын; 

- щIыпIэ самоуправленэхэм я унафэщI-            
хэр  IэIэткIэ хахыу хабзэ къэублэжын, абыхэм      

я мыхьэнэм хэгъэхъуэн; 

КъБР-м и цIыхухэм я гукъеуэхэр ящхьэщыхын 
IуэхукIэ къащтапхъэ хабзэщIэхэм епха 

жэрдэмхэр къэрал унафэщIхэм ябгъэдэлъхьэн, 
псалъэм къыдэкIуэу:

 
- пенсэ кIуэгъуэм халъхьа зэхъуэкIыныгъэхэр 

щхьэщыхыжауэ, ар цIыхубзхэм я дежкIэ илъэс 55-
м, цIыхухъухэм я дежкIэ илъэс 60-м хуэгъэкIуэжын; 

- хэхъуэшхуэ зимыIэ цIыхухэм налогхэр ящхьэ-
щыхын; 

- егъэджэныгъэмрэ медицинэмрэ халъхьа «оп-
тимизацэр» Iухыжын; 

- щIыуэпсым и хъугъуэфIыгъуэхэмрэ стратегие 
мыхьэнэ иIэу промышленностым къыщIигъэкI 
хьэпшыпхэмрэ цIыхубэ мылъкуу къэлъытэн, спирт 
зыхэт ерыскъыхэкIхэр къэралым ейуэ гъэувын; 

- стипендиехэр МРОТ-м хуэдиз щIын, щIэныгъэ 
нэхъыщхьэ щрат еджапIэхэмрэ колледж хэмрэ 
къэзыухуагъащIэхэр IэнатIэ ягъэувынымрэ 
дэчыхыныгъэ хэлъу псэупIэ иратынымрэ пхызы-
гъэкI хабзэ къыдэгъэкIын. 

 Республикэм и цIыхубэм КПРФ-м и 
лъэныкъуэр къыхихрэ КъБР-м и

Парламентым абыхэм я бжыгъэр нэхъыбэ 
щыхъумэ, КПРФ-м и фракцэм хэтхэм 

мыпхуэдэ къалэнхэр зыщащIыж: 

- къулыкъущIэхэмрэ муниципалитетхэм я IэщIа-
гъэлIхэмрэ зэIущIэхэм кърагъэблагъэурэ, езыхэм 
ирагъэкIуэкIа лэжьыгъэм хэхакIуэхэр зэпыу имыIэу 
щыгъуазэ ящIынущ;

- республикэм ис цIыхубэмрэ къащхьэщыжын зи-
мыIэхэмрэ я Iуэхур нэхъыкIэ зыщI хабзэхэм щхьэкIэ 
Iэ яIэтынукъым;

Дэ дыхьэзырщ фи Iуэху дэдгъэкIыным дыхущIэ-
къуну! 

УФ-м и Коммунист партым и къудамэу
Къэбэрдей-Балъкъэрым щыIэм

 и хэхыныгъэ программэм щыщщ

ЗэпыщIэныгъэр 
йофIакIуэ

Урысеймрэ Индиемрэ я 
сату зэпыщIэныгъэм къэра-
литIми я экономикэм и 
зыужьыныгъэм хэлъхьэны-
гъэ хъарзынэхэр хуещI. 
 Къапщтэмэ, мэкъуауэгъуэ 
мазэм Индием ди къэра-
лым къригъэшащ доллар 
мелуан 475-рэ и уасэ хьэп-
шып, ар нэгъабэ и апхуэдэ 
лъэхъэнэм нэхърэ 1,5-кIэ 
нэхъыбэщ. 

ГЪЭМАХУЭМ и пэщIэдзэм 
Урысейм Индием иригъэ-
шащ доллар меларди 6 и 
 уасэ хьэпшып. Апхуэдэ щIы-
кIэкIэ къэралитIым доллар 
меларди 6,4-рэ и уасэ 
хьэпшып зэрагъэкIуэкIащ, 
2023 гъэм и мэкъуауэгъуэ 
мазэм еплъытмэ, процент 
20-кIэ хагъэхъуащ. Къап-
щтэмэ, ди къэралым Ин дием 
хуригъашэм мы гъэм и япэ 
мазихым процент 13-кIэ хэ-
хъуащ - доллар мелард 35,8-
рэ и уасэ яIэрыхьащ. Инди-
ер сатукIэ зыпыщIа къэрал-
хэм ящыщу а IуэхумкIэ 
 Урысейм япэ ищар Китайрщ 
- доллар мелард 50,4-рэ и уа-
сэ хьэпшып хурагъэшащ. 

Сату зэпыщIэныгъэмкIэ 
Индием и IуэхущIэгъу нэ-
хъыщхьитхур, и хьэпшып нэ-
хъыбэ зыIэрыхьэр США, 
ОАЭ, Нидерландхэр, Синга-
пур, Китай къэралыгъуэхэрщ. 
АбыкIэ Урысейр 29-нэ 
увыпIэм щыIэщ.

ЩытыкIэ
гугъум итщ

Шотландием и Прави-
тельствэм щэнхабзэм хухих 
мылъкур зэригъэмэщIам 
къыхэкIыу, а къэралым 

Къэбэрдей-Балъкъэрым 
инфляцэр 2024 гъэм и ба-
дзэуэгъуэм проценти 7,9-рэ 
щыхъуащ, ауэ ар нэхъ ма-
щIэщ Кавказ Ищхъэрэм 
къыщекIуэкIым елъытауэ 
(проценти 10,2-рэ), къитащ 
Урысей Банкым и щIыналъэ 
къудамэу КъБР-м щыIэм.

УАСЭХЭР щIыдэкIуеям и 
щхьэусыгъуэ нэхъыщхьэхэм 
хохьэ псэупIэ-коммунальнэ 
хозяйствэхэм я Iуэхутхьэб-
зэхэм я тарифхэр индексацэ 
зэращIар, щIыналъэм къра-
шэ гъэсыныпхъэм и куэда-
гъым зэрыкIэрыхуар, кхъухь-
лъатэкIэ зекIуэхэм я бжы-

гъэм зэрыхэхъуар. 
Апхуэдэу щыхъукIи, хамэ 

къэралхэм къраш пхъэ щхьэ-
мыщхьэхэм - апельсиным, 
жызумым, бананым, кхъу-
жьым я уасэм кIэрыхуащ. Ар 
къызыхэкIар лъэпкъ валю-
тэм зэрызигъэбыдарщ. Абы 
нэмыщI, илъэс пIалъэкIэ 
къэбгъэлъагъуэмэ, джэдкъа-
зылыр, мэлылыр нэхъ пуд 
 хъуащ, ахэр куэду къызэ-
рыщIагъэкIымрэ тыкуэнхэм, 
сату щIыпIэхэм зэрыщыб-
гъуэтымрэ къыхэкIыу. 

Гъэсыныпхъэхэм я уасэм 
щIыхэхъуам и щхьэусыгъуэр 
газыр зыщэ, абы елэжь за-
водхэм зэгъэпэщыжыныгъэ 
лэжьыгъэхэр зэрыщекIуэ-
кIамрэ экспортым ягъакIуэм 
и куэдагъым зэрыхагъэ-
хъуамрэщ. Коммунальнэ 
Iуэху тхьэбзэхэм я уасэр дэ-
кIуеящ абыхэм я тарифхэр 
индексацэ зэращIам щхьэкIэ. 
Къэрал кIуэцIым къыщы зы-
кIухьхэм, туристхэм я бжы-
гъэм къызэрыхэхъуэ зэпытым 
къыхэкIыу, нэхъ пуду кхъухь-
лъатэхэмкIэ зекIуэу щытахэм 
я билетхэр нэхъ лъапIэ 
 хъуащ.

Инфляцэмрэ уасэхэмрэ

«Санатории-России.рф» интернет-порта-
лым иджыблагъэ къипщытэжащ 2024 гъэм 
и япэ илъэс ныкъуэм къриубыдэу къэра-
лым и цIыхухэм я узыншагъэр зэтегъэу-
вэжыным, абы кIэлъыплъыным ехьэлIауэ 
екIуэкIа лэжьыгъэхэм къарикIуахэм. 

КЪЭПЩЫТЭЖЫНЫГЪЭХЭМ къызэрыщы-
хэщымкIэ, мы гъэм и япэ илъэс ныкъуэм 
къриубыдэу Къэбэрдей-Балъкъэрым и сана-
торэхэмрэ курортхэмрэ зыщагъэпсэхуащ, я 
узыншагъэм щыкIэлъагъэплъащ цIыху мин 
23,4-м. Ар процент 21-кIэ нэхъыбэщ нэгъа-
бэ и иджы хуэдэ зэманым щыIа бжыгъэхэм 
нэхърэ. 

Псори зэхэту къэбгъэлъагъуэмэ, зэпа-
лъытыж лъэхъэнэм къриубыдэу Кавказ 
 Ищхъэрэм и щIыналъэхэм я санаторэхэмрэ 
курортхэмрэ зыщагъэпсэхуащ цIыху мин 

437-м. Абыхэм я нэхъыбэр къалъос Ставро-
поль крайм, Къэбэрдей-Балъкъэрымрэ Да-
гъыстэнымрэ. 

Санаторэхэмрэ курортхэмрэ зыщызы-
гъэпсэхуну, узыншагъэм щыкIэлъызы-
гъэплъыну хуейуэ КИФЩI-м и щIыналъэхэм 
къеблагъэхэр нэхъыбэу здэкIуэхэр гу-лъынт-
хуэкIэ, къупщхьэкIэ, зи кIуэцIкIэ, псантхуэкIэ 
гуныкъуэгъуэ зиIэхэм, тхьэмбыл узыр 
зыпкърытхэм щеIэзэ щIыпIэхэрщ. 

КурортхэмкIэ лъэпкъ зэгухьэныгъэм и 
прав ленэм хэт Терентьевэ Евгение зэры-
жиIамкIэ, санаторэ-курорт путёвкэхэр къэзы-
щэху хэм я бжыгъэм къыхэхъуэ зэпытми, а 
цIыху бжыгъэри зыщIэупщIэ санаторэхэм 
щыIэ  путевкэхэм я бжыгъэри зэхуокIуэ икIи 
абы къегъэлъагъуэ а IэнатIэм иужьрей 
илъэсхэм зэрызиужьыр. 

ХЬЭЩЫКЪУЕЙ  Олег.

Мин 23-м зыщагъэпсэхуащ

щыIэ музей, галерее 50-м 
нэблагъэ зэхуащIынкIэ хъу-
нущ.

ЩЭНХАБЗЭМКIЭ IэнатIэм 
и унафэщIхэр мэгузавэ 
илъэсым и кIэм ирихьэлIэу я 
Iуэху зэрыдагъэкIыну  мылъку 
ябгъэдэмылъыжыххэнкIэ 
зэрыхъунум къыхэкIыу. Ира-
гъэкIуэкIа къэпщытэны-
гъэхэм къызэрагъэлъэ-
гъуамкIэ, къэралым щыIэ 
щэнхабзэ щIыпIэу 440-м щы-
щу процент 11-р мазэ 12-м 
къриу быдэу зэхуащIынкIэ 
 хъунущ, процент 14-м я 
мылъкур зы мазэкIэ ярикъу-
ну аращ, процент 28-м 
иджыри мазищкIэ я лэжьы-
гъэр ирахьэкIыфынущ. Къи-
щынэмыщIауэ, IэщIагъэлI-
хэм я улахуэр зэрымащIэ 
дыдэм къыхэкIыу, а Iэна-
тIэхэм щылэжьэнухэри ягъуэ-
тыркъым.

Къэралым и щэнхабзэ Iэ-
натIэм и унафэщIхэм жаIэ 
унэтIыныгъэр икIэщIыпIэкIэ 
мылъкукIэ къызэрызэгъэпэ-
щыпхъэр, я къэкIуэнур 
зэпIэзэрыту щытын папщIэ. 
Апхуэдэу Великобританием и 
музейхэм я ассоциацэм Шот-
ландием и Правительствэр 
къыхуриджащ дызыхуэкIуэ 
илъэсиплIым гъуазджэм, 
щэнхабзэм, щIэиным хухаха 
бюджетым дэщIыгъужыны-
гъэу хуащIа фунт стерлинг 
мелуани 100-м щыщ Iыхьэ 
музейхэмрэ галереехэмрэ 
 хуаутIыпщыну.

ШыщхьэуIум и 27,
гъубж

Боксым и дунейпсо ма-
хуэщ

Урысей кином и махуэщ
1933 гъэм къалъхуащ 

тхакIуэ, КъБКъУ-м и доценту 
щыта Бозий Людин.

1940 гъэм къалъхуащ 
тхакIуэ, УФ-мрэ КъШР-мрэ 
щIыхь зиIэ я журналист 
Къан темыр Тыркубий.

1958 гъэм къалъхуащ 
жылагъуэ лэжьакIуэ, Абхъа-
зым и ЛIыхъужь Килбэ 
Мухьэмэд.

Дунейм и щытыкIэнур
«pogoda.yandex.ru» сайтым 

зэритымкIэ, республикэм 
пшэр техьэ-текIыу щыщыты-
нущ.  Хуабэр махуэм градус 
21 - 23-рэ, жэщым градус 17 
щыхъунущ. 

ШыщхьэуIум и 28, 
бэрэжьей

ХъуэпсапIэм и дунейпсо 
махуэщ

1924 гъэм Налшык къы-
щызэрагъэпэщащ Физкуль-
турэмкIэ областной совет.

1914 гъэм къалъхуащ Совет 
Союзым и ЛIыхъужь Къан-
къуэщ Ахьмэдхъан.

1933 гъэм къалъхуащ фи-
зико-математикэ щIэны-
гъэхэмкIэ доктор, КъБКъУ-м 
и профессор Щокъуий Вла-
димир.

1954 гъэм къалъхуащ 
тхакIуэ, КъБР-м щIыхь зиIэ и 
журналист Мыз Ахьмэд.

1954 гъэм къалъхуащ 
 КъБР-м физкультурэмрэ спор-
тымкIэ щIыхь зиIэ и лэжьакIуэ 
ГъуэплъащIэ ТIэхьир.

Дунейм и щытыкIэнур
«pogoda.yandex.ru» сайтым 

зэритымкIэ, республикэм 
уэфIу щыщытынущ. Хуабэр 
махуэм градус 24 - 26-рэ, 
жэщым градус 18 щыхъунущ.

Къэбэрдей-Балъкъэрым щIыхь зиIэ и журналист, тхакIуэ Мыз Ахьмэд и ныбжьыр илъэс 70 ирокъу

НапэкIуэцIыр  зыгъэхьэзырар
ЛЪОСТЭН  Музэщ.

Къэбэрдей-Балъкъэр 
Республикэм щIыхь зиIэ и 
журналист, тхакIуэ, си ныб-
жьэгъуфI Мыз Ахьмэд и 
ныбжьыр илъэс 70 ирокъу. 
Ар лIэщIыгъуэ ныкъуэ 
 хъуауэ соцIыху, абы и унэ-
къуэщ Мыз Ризуан нэIуасэ 
дызэхуищIауэ. 70 гъэхэм 
Ризуанрэ сэрэ дыщызэ-
дэлэжьат станок щащI за-
водым. Сэ станокхэр щы-
зэпкъралъхьэ цехым сы-
щыпэщащэрт, ар пкъы-
гъуэхэр щагъэхьэзыр 
цехым и мастерт. ЦIыху 
тэмэму слъэгъуащ, ауэрэ 
ди гупсысэ зэтехуэри, ныб-
жьэгъу дызэхуэхъуащ. 
ЦIыху зэпIэзэрытт, фэ-
рыщIагъ лей зыхэмылът. 

АХЬМЭД а лъэхъэнэм 
щыIэт Налшык унэлъащIэ 
щащI комбинатым. Ди за-
водымрэ абырэ зы бжыхь ди 
зэхуакути, ари зэран къы-
зэрытхуэхъу щымыIэу ды-
зэкIэлъыкIуэрт. Зы махуэ 
гуэр Ахьмэд ди заводым и 
шхапIэм къэкIуауэ Ризуан 
дызэбгъэдишащ: «Фызэ-
рыцIыху, хэт ищIэрэ, тIуми 
зыгуэрхэр фоуцIырхъ, фи 
гъуэгу зы хъункIэ хъунщ», - 
жери. Дэ асыхьэтым а псор 
зэдгъэзэхуагъэнкъым, ауэ 
Ризуан нэхъ жыжьэ плъэфу 
къыщIэкIащ, ди гъуэгури зы 
хъуащ. ИпэжыпIэкIэ, дызэ-
рыцIыхуа щхьэкIэ, зэпыщIэ-
ныгъэшхуи диIакъым, ауэ 
дызэрыщIэурэ екIуэкIащ. 
Иужьым сэ радиом коррес-
понденту срагъэблагъэри, 
илъэситIкIэ сылэжьауэ 
Ахьмэди нраджащ. Ар 
къыщыхъуар 1979 гъэм и 
жэпуэгъуэ мазэрщ. Абде-
жым къыщыщIэдзауэ Ахь-
мэдрэ сэрэ ди зэныбжьэгъу-
гъэр нэхъ быдэ хъууэрэ ды-
къэгъуэгурыкIуащ. Нэгъуэ-
щIу жыпIэмэ, ди IэщIагъэм 
дызэхуишащ. Зи IэщIагъэ 
зэтехуэ псори ныбжьэгъу 
зэхуэхъуркъым. Ныбжьэгъу 
щызэхуэхъур я хьэлкIэ, я 
Iуэху еплъыкIэкIэ, я гурыгъу-
гурыщIэкIэ щызэпэгъунэ-
гъум дежщ. Мыз Ахьмэд а 
псомкIэ шу гъусэ схуэхъуауэ 
къызолъытэ. Ар цIыху 
зэпIэзэрытщ. Абы и дежкIэ 
сыт хуэдэ Iуэхуми пэжыр 
 пэжу зэрыщигъэтыныр и 
нэрыгъщ. 

ЖаIэ цIыхур къэпцIыхун 
папщIэ шыгъу пут дэпшхын 
хуейуэ. Нэхъыбэ дэсшха-
гъэнщ, атIэми сэ а лIым 
уэим пщIын щыуагъэ илэ-
жьауэ дэслъэгъуакъым. 
«Мыхьэнэ зэптын, цIыхум 
зэран зэрыхуэхъун щыуагъэ 
Мыз Ахьмэд ищIакъым» 
жысIэу шэсыпIэ сихьэфы-
нущ. 

Фэшхуэ-лышхуэ зытелъ-
къым Ахьмэд, ауэ ар укъэзы-
гъапцIэ теплъэщ. Гушхуи 
кIуэцIылъщ, цIыхугъи 
хэлъщ, щIэныгъэшхуи иIэщ. 
Ар езэш имыщIэу еджа, 
еджэныр иджыри зэпызы-
мыгъэуа журналистщ. Ма-
хуэ къэс и щIэныгъэм хигъа-
хъуэу, зыгуэр къищIэху 
гъэщIэгъуэн щыхъуар игъэ-
багъуэу мэпсэу. Газет, жур-
нал къыдэкIыгъуэ бли-
гъэкIыркъым емыплъу, 
еплъ къудей мыхъуу гупсысэ 
гуэр къыхихыущ зэрыщы-
тыр. А псом Мызым и 
къэухьым зригъэужь зэпыту 
зэрыщытыр хьэкъщ. 

Ар тхакIуэщ. ЩIэныгъэм 
къигъэхъуапIэ куэд щиIэщ 
Ахьмэд. Урысей литературэ-
ми, хамэ къэрал литера-
турэми къыхыхьэ дэтхэнэри 
занщIэу елъагъу икIи едж. 
Езым и къалэмыпэ къы-
щIэкIам хуэдэу щогуфIыкI 
ди адыгэ литературэм къы-
хэбакъуэ дэтхэнэ тхакIуэми 
усакIуэми. Тхыгъэр дунейм 
къызэрытехьэу, пIалъэ лей 
къыхимыгъэкIыу, щыгъуазэ 

зещI, ар зейм къехъулIамкIэ 
догуэшэж. Псом хуэмыдэу 
усэхэм щыхэплъэкIи, про-
зэм щыхэIэбэкIи, бзэ къулей 
иIэу илъэгъуамэ, къытри-
гъэзэжурэ щIеджыкIыж, 
дэрэжэгъуэ къыхихыу. Ап-
хуэдэу бзэр зыгъэшэрыуэр 
зригъэцIыхуным хуопIащIэ, 
хуэмышэчу, зимыIэжьэу 
зыхуегъазэ, йопсалъэ, тре-
гъэгушхуэ. Япэ лъэбакъуэр 
литературэм хэзычэ дэт-
хэнэмкIи апхуэдэ гулъытэм 
мыхьэнэшхуэ иIэщ. Ахьмэд 
хэткъым фIыщIэ къихьыну, 
атIэ зыщыгуфIыкIыр имы-
бзыщIу аркъудейщ. КIэщIу 
къэбгъэлъагъуэмэ, псэ къа-
бзэ зиIэ тхакIуэщ. 

Бзэ къулей езыми иIэщ, 
бзэр куууэ зыджщ. Ар щап-
хъэхэмкIэ къэзгъэлъэгъуэ-
фынущ. Къапщтэмэ, бзэ 
щIэныгъэхэмкIэ кандидат, 
доктор диссертацэ зыгъэ-
хьэзырауэ зыкъым, тIукъым 
абы и деж къэкIуар тхыгъэм 
хагъэплъэну. Абыхэм хущIе-
гъуэжаи къахэкIакъым, 
сыту жыпIэмэ гу зылъытап-
хъэ куэдкIэ чэнджэщ яриту, 
щыуагъэ яIэщIэкIахэмкIэ 
езыхэр арэзы техъуэжу ядо-
лэжьэф, уеблэмэ «щIэры-
щIэу ттхыжыныр нэ-
хъыфIщ» жызыIэ къахэкIыу. 

Езы Мызым диссертацэ 
имыгъэхьэзырами, тхакIуэ 
къалэнымкIэ и къалэмыпэ 
къыщIэкIари мащIэкъым. 
Псом япэ изгъэщынщ и 
уэрэдыр. Зы уэрэд итхар, 
«щэ и уасэу зы уэстын» 
жыхуаIэм хуэдэ хъуащ. Ар 
ящыщкъым щэ бжыгъэкIэ 
ятха уэрэд цIуугъэнэхэм. 
«КъызжаIэр уи нэхэм нэ-
гъуэщIщ» фIэщыгъэр иIэу 
ар дунейм къытехьащ. Ма-
къамэр абы хуэзытхар 
Къэбэрдей-Балъкъэрым 
 гъуазджэхэмкIэ щIыхь зиIэ 
и лэжьакIуэ Согуэ Данилщ, 
зыгъэзащIэр макъ дахэкIэ 
Тхьэр зыхуэупса Къашыр-
гъэ Мухьэмэдщ. Фэры-
щIагъ хэмылъу, гукIэ, псэкIэ 
зыхэпщIэн хуей лъагъуны-
гъэ уэрэдщ ар.

Повесту щы, рассказ, но-
веллэ жыпIэми зы тIощIы-
рыпщIым нэс дунейм къы-
техьащ Ахьмэд ейуэ. Пэжщ, 
нэхъыби хуэтхынт, ауэ ра-
диожурналист IэнатIэм 
пылъ жэуаплыныгъэм 
 ткIийуэ зэ риIыгъым Ахьмэд-
тхакIуэр куэдкIэ зэрилъа-
хъэр хьэкъщ. А повестхэри 
рассказхэри нэхъыбэу щит-
хар IэнатIэ зыпэрытым зы-
гъэпсэхугъуэ мазэр къы-
щритымрэ лэжьыгъэм къы-
щыдэхуэ сыхьэт мащIэ-
хэмрэщ. 

ЦIэрыIуэ хъуа повестщ 
 къапщтэмэ, «Щожэх аддэ 
жыжьэу Урыху» жыхуиIэр. 
Ар теухуащ 30 гъэхэм ди 
республикэм щекIуэкIа по-
литикэ залымыгъэм къиша 
тхьэмыщкIагъэр зылъыса 
зы унагъуэ. Лажьэ зимыIэ 
унагъуэ хъарзынэм пцIы кIэ-
ралъхьэри дашащ. Хъы-
джэбз цIыкIуитIрэ зы щIа-
лэрэ яIэу унагъуэр Къэ-
захъстаным и щIыпIэ нэхъ 
дыдж дыдэм щагъэтIысащ. 
ХамэщIым емыса, гъащIэ 
дыджым хуэмыхьэзыр 
хъыджэбзитIыр абы дунейм 
щехыжащ. 

А тхылъым теухуауэ Къэ-
бэрдей-Балъкъэр къэрал 
университетым зэIущIэ гъэ-
щIэгъуэн щрагъэкIуэкIауэ 
щытащ, щIэныгъэм хуэпаб-
гъэ студентхэм я саулыкъу-
кIэ. Тхылъеджэхэм езым я 
фэ дэкIам хуэдэу, езыхэм 
къалъыса лейуэ къащыхъуу 
игъэгупсысэну авторым 
зэрыхузэфIэкIар зэIущIэм 
купсэ хуэхъуащ. Дэтхэнэ зы-
ми ягукIэ ягъэващ, я псэкIэ 
зыхащIащ лажьэ зимыIэ 
унагъуэм къылъыса лейр, 
къулыкъу зыIыгъхэм щы-

уагъэ яIэщIэкIмэ къихь гуIэ-
гъуэр зэрыиныр къагъэлъэ-
гъуащ. Апхуэдэ дыдэу къа-
лэ, къуажэ школхэми а тхы-
лъым пэджэжу зэIущIэхэр 
ирагъэкIуэкIащ езы Мыз 
Ахьмэд ирагъэблагъэурэ. 

Тхылъ гъэщIэгъуэнщ лъа-
гъуныгъэ пэжым и дахагъыр 
къыщыгъэлъэгъуа «Гъатхэ 
уэс» повестри. 

Урыс-Кавказ зауэм теу-
хуауэ ди адыгэ тхакIуэхэм я 
къалэмыпэ куэд къыщIэкIа-
уэ щы Iэу пхужыIэнукъым. 
Ап хуэдэ художественнэ ли-
тературэр дызэримащIэр 
къэ плъы тэмэ, Мызым фIы-
щIэ хуэфащэщ «Ахын и гуIэ 
макъ» рассказым папщIэ.

ТхакIуэ Iэзэ къызэрыхэкIы-
нур пасэ дыдэу къигъэлъэ-
гъуауэ щытащ и япэ рассказ 
«Зауэм и джэрпэджэж» 
зыфIищамкIэ. Ар гукъинэж 
хъуащ. Абы щыгъуэ ныбжь-
кIэ ар иджыри здынэса 
щыIэтэкъым, балигъыпIэ 
иува-имыуват, ауэ пасэу 
къыгурыIуат зауэм фIы къы-
зэримыхьыр. Зауэр ягъэу-
выIэу къэралхэри зэгурыIуэ-
жа пэтми, абы лъэужьыфI 
къызэримыгъанэр наIуэу 
къигъэлъэгъуащ а расска-
зымкIэ. Абдежым къыщыу-
выIакъым щIалэр, атIэ 
 кърикIуащ повестхэр, хъы-
бар гъэщIэгъуэнхэр. 

Журналист лэжьыгъэмкIэ 
къэбгъазэрэ и IуэхущIа фэ-
хэм уахэплъэмэ, ари гъу-
напкъэншэщ. Мызыр и Iэна-
тIэм псэ хьэлэлкIэ зэрыб-
гъэдэтыр махуэ къэс 
 къи гъэ л ъагъуэу мэпсэу. Ра-
диом и къудамэхэр лъэны-
къуэ куэдкIэ гъэпсауэ, зэ-
щхьэ щыкIыу екIуэкIащ. ИIэт 
мэкъумэшымкIэ, промыш-
ленностымкIэ, пропаган-
дэмкIэ, щIалэгъуалэм я 
Iуэху хэм кIэ, литературэ къу-
да мэхэр, нэгъуэщIхэри. Ахь-
мэд зыхэмыIэба абыхэм 
яхэт къым. Дэтхэнэми щы-
лэжьащ, икIи IэнатIэм хуэ-
фащэу зыкъигъэлъэгъуащ. 
Къалэн къыщащIа Iуэхум 
япэщIыкIэ газеткIэ, журнал-
кIэ, уеблэмэ литературэхэм-
кIэ щыгъуазэ зищIынти, 
итIанэт зыхуэзэнухэм ща-
хыхьэр. Абы зригъэщIар а 
зыхуэзэхэм япкърыуп щIы-
хьурэ игъэбэгъуэжырт. Къе-
кIуэлIэжырти, илъэгъуар 
гупсэхуу итхыжыныр къегу-
гъуэкIыжыртэкъым. Апхуэ-
дэущ ар ноби зэрылажьэр. 
ЖурналисткIэ зэджэ псори 
журналисткъым. Плъагъур 
пIуэтэжрэ, тха щыIэм укъе-
джэкIэ ар иджыри журна-
листу плъытэныр щхьэ-
гъэпцIэжщ. Журналистым 
езым и гупсысэ иIэжу, езым 
и Iуэху еплъыкIэр пхи-
гъэкIыу, адрейхэм гу зылъа-
мыта гуэрхэр къигъэлъа-
гъуэу щытынырщ журна-
лист зыщIыр. НэгъуэщIу 
жы пIэмэ, журналистыр 
цIыху бэм я унэтIакIуэщ, я 
гъащIэ гъуэгу гъэкъабзэщ. 
А щапхъэм мыIейуэ йозагъэ 
Мыз Ахьмэд. А псор къы-
зыхэкIыр зыщ - нобэ къи-
щIамкIэ арэзы мыхъуу 
зэлэжьыж зэпытщ.

И щIэныгъэм зэрыхигъа-
хъуэм и щыхьэтщ, псалъэм 
папщIэ, дунейм щыцIэрыIуэ 
цIыхушхуэхэм ятеухуауэ 
 къилъыхъуэхэр. Апхуэдэ 
цIыхушхуэхэу куэдым я пса-
лъэ Iущхэр зригъащIэу, и 
лэжьыгъэм къыщигъэсэбэ-
пу къогъуэгурыкIуэ. Дэтхэнэ 
цIыху цIэрыIуэми теухуахэр 
фIэгъэщIэгъуэну къегъуэт. 
Языныкъуэм деж уе-
гупсысын хуей мэхъу «Дэнэ 
апхуэдиз зэман къыздри-
хыр, апхуэдизым щыгъуазэ 
зэрызищIыфри дауэ?» 

жыпIэу. Абы и жэуапри хьэ-
зырщ. Мыз Ахьмэд хьэрф-
хэр зэпигъэувэф зэры хъурэ 
щхьэхакъым еджэн папщIэ. 
Iэмалыншэ Iуэхухэм къы-
зэрыпэрыхуу, къанэ зэма-
ныр зритыр тхылъырщ, щIэ-
ныгъэр зи лъабжьэ тхылъ-
хэм я кIапэр иутIып щыр-
къым. Ар абы и гъусэщ 
ды гъэ гуащIэм идз ныб-
жьым хуэдэу. 

Мыбдеж зы зэгъэпщэны-
гъэ мащIэ къэсхьыну игъуэу 
къысфIощI. Ди зэманым 
еджар куэдщ. Ар и щхьэ 
фIэлъу псалъэ ухуозэ. 
ЩIэныгъэшхуэ иIэу уи-
гъэлъагъуну «Модэ Цице-
рон жиIат, Аристотель гу 
лъыдегъатэ, Конфуций ит-
хат» жаIэурэ уагъэIущынщ. 
Ахэр, зэрыжаIэу, бжэгъукIэ 
къраудми зымыщIэхэми 
зыщIэхэми я деж щызэ хуэ-
дэу уэршэр ирахьэжьэнщ. 
Ахьмэд апхуэдэ и хьэлкъым. 
Зэпсалъэм и къэухьыр 
здынэсым елъытауэщ и 
псалъэмакъыр зэриухуэр. 
Нэхъыбэу ар щыуэршэркIэ 
къигъэсэбэпынкIэ хъунур 
адыгэ лъэпкъым и псалъэ 
Iущхэрщ, жыIэгъуэхэрщ. Дэ 
къытхэкIа цIыхушхуэхэм 
жаIахэр, абыхэм я щап-
хъэхэр нэхъ уигу къигъэ-
кIыжынкIэ мэхъу, и гупсысэр 
нэхъ куу ирищIу. 

Мыз Ахьмэд адыгэгу 
зыкIуэцIылъщ. Ар къызы-
хэкIа лъэпкъым иригушхуэу, 
фIы къехъулIэмэ иригуфIэу 
мэпсэу. Лъэпкъым щыщ 
гуэрхэм щыуагъэ щаIэщIэ-
кIым деж иригузавэу, блэ-
кIам щыIа щыуагъэм дерс 
къыхэхыпхъэу зэры щытыр 
къигъэнэIуэну зэрыхэтри 
хьэкъщ. Апхуэдэ Iуэху бгъэ-
дыхьэкIэр къыщыгъэлъэ-
гъуащ «Ахын и гуIэ макъ» 
рассказым. 

Ахьмэд зытегузэвыхьым и 
гугъу пщIымэ, шэч зы-
хэмылъыр зыщ. Ар лъэп-
къым и бзэр IэщIэкIынкIэ 
шынагъуэ зэрыщыIэрщ. 
Абы папщIи илэжьыр ма-
щIэкъым. Япэрауэ, адыгэб-
зэм и къулеягъыр къи-
гъэсэбэпыным хущIокъу я 
нэхъ мащIэрауэ, хъыбар 
кIэщI цIыкIухэр щитхкIи, по-
весть, рассказхэм щелэжь-
кIи. АбыхэмкIэ игу мыза-
гъэу, псалъэзэблэдзхэри 
куэду къегъэсэбэп. Ари 
адыгэбзэм дахэу иригъэза-
гъэу, гугъу зригъэхьу, гъэ-
щIэ гъуэну зэхегъэувэ, анэ-
дэлъхубзэр цIыхум яIэщIэ-
мыхуным нэхъ тригъэчы-
ныхьу. Мызым и пса лъэ- 
 зэблэдзхэм, «Iуащхьэма-
хуэ» журналым е «Адыгэ 
псалъэ» газетым къызэ ры-
техуэу, къыпэджэжу лъэIу-
кIэ, чэнджэщкIэ зыкъыхуэ-
зыгъазэхэр мащIэкъым. А 
псор щыхьэт тохъуэ журна-
листыр лъэпкъым и фIыр 
игъэбагъуэу, фIым хуишэ-
ным зэрытелажьэм. 

Илъэс блыщI… ИпэкIэ уп-
лъэмэ, ар куэд дыдэщ, 
къызэбнэкIауэ узэплъэ-
кIыжмэ, напIэ дэхьеигъуэ 
хуэдиз фIэкIа къыпщымы-
хъу гъащIэщ. Мыз Ахьмэд а 
илъэс бжыгъэ дахэр нобэ 
къызэренэкI зылI илэжьын 
илэжьыфауэ. 

Дохъуэхъу и ехъулIэны-
гъэхэм хигъахъуэу зыхуэ-
лажьэ лъэпкъым и фIыр зы-
гъэбагъуэхэм я сатырым 
узыншэу куэдрэ щылъэщэ-
ну. И унагъуэ дахэм ири-
хьэлIэ хъерымрэ ярит 
гукъыдэ жымрэ мыкIуэщIу, 
къагъэщIым насып халъа-
гъуэ зэпыту IэфIкIэ зэдэ-
псэунхэу Тхьэм жиIэ.

ХЬЭМТУ  Къадир.

Пэжыр сыт щыгъуи и нэрыгъщ

Зэманым и дэтхэнэ зы зэ-
хъуэкIыныгъэми гугъуехьми шыIэ-
ныгъэ ин къыхузэкъуихыу декIуэкI, 
къыхуиуха лэжьыгъэ гъуэгуанэм 
япэж жэуаплыныгъэр иригъэщу, 
нобэ зи ныбжьыр илъэс 70 ирикъу, 
Къэбэрдей-Балъкъэр радиом и жур-
налист Iэзэ, тхакIуэ Мыз Ахьмэд и 
творческэ  гъуэгуанэм уриплъэн къу-
дейм дэрэ жэгъуэрэ гъащIэм и дер-
срэ къы хэпхыу апхуэдэщ. «Къалэ-
мыр зритыр Тхьэм жагъуэу имы-
лъагъу хэрщ», - КъуэкIыпIэ Гъу нэ-
гъум и цIыху Iущхэм я псалъэщ. А 
къалэмым пщIэнтIэпскIэ кърихьэлIа 
лэжьыгъэр щыщIыгъум деж, ап хуэ-
дэ цIыхум фIыщIэ тIуащIэ къе лэжь. 

- СЭ РАДИОМ сыкIуэн ипэкIэ илъэ-
ситхукIэ рабочэу, уеблэмэ хьэлъэзе-
хьэу сылэжьащ - зэпсэлъэныгъэр 
аращ зэриублар Ахьмэд, ар и напщIэм 
зэрытелъым, зэрыригушхуэм зэуэ гу 
лъыптэу. ГуащIэдэкIымрэ псэ къу-
леигъэмрэ зи бащэ творческэ цIыхум 
и дунейри куущ.

Акъыл жанагъ? ЗыгъэпIейтей гу-
рыгъу? Сабиигъуэ? - я дэтхэнэра 
Ахьмэд и гъуэгупэр изылъар?

- Ещанэ классым къыщыщIэдзауэ 
тхылъ еджэн фIэкIа нэку сиIакъым. 
ЯпэщIыкIэ сабий Iуэтэжхэр, ебланэ 
классым сыщынэсым, прозэхэр. 
Тхылъ еджэныр фIыуэ сэзыгъэлъэ-
гъуа егъэджакIуэфIхэр сиIащ. Я цIэр 
фIыкIэ къисIуэну сыхуейщ япэу сезы-
гъэджа Бэч Зерэ, адыгэбзэр фIыуэ 
сэзыгъэлъэгъуа Хьэсанэ Хьэбашэ, 
ШэрыIужь Iэуес сымэ.  Си гъащIэм 
лъэужьышхуэ къыханащ ноби зи чэн-
джэщхэмрэ зи ущиехэмрэ си тхьэ-
кIумэм ит цIыху зыбжанэм. Си анэшхуэ 
Дахэужьэ… къыттеубгъуауэ и гъащIэр 
ихьащ дэ зэрыбынитхум. Си адэр 
 дунейм щехыжам илъэс 32-рэ хъуа 
 къудейт, си адэшхуэри цIыху хейхэм 
залымыгъэ щраха зэманым хиубы-
дащ, илъэс 34-рэ фIэкIа къигъэщIэну 
хунэмысауэ… Зэпыуда псыпэр къэна 
щIэблэм щIэрыщIэу къадэушыжын 
хуейт, фIым ухуэзыущий нэхъы-
жьыфIхэм я гулъытэрэ я дэIэпы-
къуэгъукIэ. Апхуэдэт Псыгуэнсу жылэ-
шхуэм ноби зи цIэр фIыкIэ ягу къа-
гъэкIыж, лIыгъэ зэрихьэу Хэку за-
уэшхуэм хэта си анэшхуэ дэлъху 
Семэн ТIутIэ. Абы и къуэ Хьэбасрэ 
сэрэ дыкъызэдэхъуащ и быным сы-
пищIу ТIутIэ и нэIэ къыстригъэту. Си 
анэ шыпхъум и къуэ Мэл бахъуэ 
МуIэедрэ абы и щхьэгъусэ  Хьэужанрэ 
сэркIэ гъащIэ гъуазэ жыхуи Iэм 
хуэдэщ. СыкъыдэкIуэтей -ри, литера-
турэм хуэсча япэ лъэба къуэхэр къыз-
диIыгъащ Мысачэ Пётр. Абы и анэр 
тпэмыжыжьэу псэурти, си тхыгъэхэм 
хэзгъаплъэрт, къыс хуищI дагъуэхэм 
куэди къыхэс хырт.

Радиом сыкъызэрыкIуам си къуэш 
нэхъыжь Мухьэмэд и щхьэгъусэ Майе 
и сэбэпышхуэ хэлъащ - цIыху къащтэн 
хуей щыхъум, аращ сыкъэзышари 
къысщхьэщыпсэлъыкIари. Мыз - Сы-
жажэ Майе ноби цIыхубэм фIыуэ 
 ялъагъуу и лэжьыгъэр радиом къыщ-
рехьэлIэ.

«Япэу си школ кIуэкIар мыращ», - 
гум къехуэбылIэ гуэр игу къызэрыкIы-
жар къапщIэу Ахьмэд мащIэу пыгу-

фIыкIащ. Ди зэманым цIыкIухэр иджы 
хуэдэу кърашэкIыртэкъым. Зи школ 
щIэтIысхьэгъуэ нэсахэр езыхэр кIуэрт, 
арщхьэкIэ сэ сашэн хуейуэ япэзубы-
дащ. Арати, Семэн ТIутIэ ипхъу Iэм-
сирэт цIыкIу и деж сашэри, абы си 
Iэпэр иIыгъыу саутIыпщащ. Абы щы-
гъуэм ар си ныбжь дыдэу арат. Iэм-
сирэт къуажэм и егъэджакIуэ нэхьыфI 
дыдэхэм ящыщ зы къищIыкIащ…

Быным я ещанэ Ахьмэд къуэшиплI 
иIэт: Мухьэмэд, Iэхьед, Алик, Алексей. 
Пасэу адэр ящхьэщыкIами, абыхэм я 
дэтхэнэми щIэныгъэ зрагъэгъуэтащ, 
щапхъэ зытрахым хуэдэу щхьэж зэри-
хьэ къулыкъумрэ лэжьыгъэмрэ псэ 
хьэлэлкIэ бгъэдэту. Ауэ гъащIэр уэ 
зэрыбухуэу къекIуэкIтэмэ сытыт… 
Иджыри щIалэу дунейм ехыжащ 
Мухьэмэд, Iэхьед, Алексей…

Журналистым и пщэрылъщ 
 гъа щIэм и лъэныкъуэ псоми хищIы-
кIыныр, зэманым къыдэкIуэ зэхъуэ-
кIыныгъэхэми хуэнабдзэгубдза плъэ-
ныр. Ар къызэхъулIахэм ящыщщ Ахь-
мэд. Республикэм и псэуныгъэ гъа-
щIэм, цIыху хьэлэмэтхэм, нэхъыжь 
Iущхэм ятеу хуауэ абы игъэхьэзыр 
нэтынхэм удихьэхыу узэмыдаIуэ яхэт-
къым. Апхуэдиз илъэскIэ а лэжьы-
гъэм пэрытам тыншу зэпелъытыф 
лъэпкъым и блэкIари, нобэ ар зы-
гъэпIейтейри, пщэдей къэкIуэнкIэ хъу-
нум и жыпхъэри, псоми жэуап тэмэм 
къыхуи гъуэтыфу.

ЛIэщIыгъуэ зэблэкIыгъуэм къыдэ-
хъея Iуэхугъуэ куэд ноби и пIэм изэ-
гъауэ пхужыIэнукъым. Абы къыпи-
кIухьакъым лъэпкъ щэнхабзэми, ди 
бзэми. Ар псэкIэ зыхещIэ Ахьмэди.

- А IуэхугъуитIми я кIыщу, я хъума-
кIуэу нобэм къэса ди адыгэ къуажэхэм 
сабий цIыкIухэр урысыбзэкIэ щы-
зэпсалъэ хъуащ. Совет лъэхъэнэ къу-
дейм щыIакъым апхуэдэ. КъежьапIэр 
- компьютер хуэIухуэщIэхэм дызэ-
рыхуэкIуарщ. Апхуэдэу Iуэхур 
екIуэкIмэ, къызэтенэнкIэ хъуну ди 
бзэр?.. Ди хьэгъуэлIыгъуэхэм я екIуэ-
кIыкIэри гулъытэ зыгъуэтыпхъэт. 
Пэжщ, зэпэщу, гъэщIэрэщIауэ йо-

кIуэкI, арщхьэкIэ нэгъуэщI лъэпкъ 
 хабзэхэм я зегъэкIуэкIэ куэдыщэ 
къыхыхьащ. Псалъэм папщIэ, дап-
щэщ щауэмрэ нысащIэмрэ къызэ-
дэфэу утыку щитар? Си щхьэкIэ ар 
екIуу къэслъытэркъым, ди адыгэ хаб-
зэр тлъытэжыххэмэ. Ди хабзэхэм я 
 лъабжьэу щытар нэмысырщ. Си гум 
къоуэ ди гуфIэгъуэ Iуэхухэр хамэ Iуэху 
зехьэкIэхэм хуэмурэ зэрыхуагъакIуэр 
икIи ар къызыбгъэдэкIыу къэслъытэр 
унагъуэм ис цIыхубзхэрщ, - щабэу 
къы хегъэщ Ахьмэд.

ТхакIуэмрэ ар къыщалъхуа, къыщы-
хъуа жылэжьымрэ я зэпыщIэныгъэр 
инщ. Къуажэ гъащIэрщ къалэмыпэр 
зыгъабзэри гупсысэр зыпсыхьри. 
Ахьмэд зыщIапIыкIа цIыху зэры-
лъытэкIэ куум и Iэужьыр и тхыгъэхэми 
иригъэкIуэкI нэтынхэми къыхощ, абы 
и жьыбгъэ къабзэр и псэлъэкIэ нэ-
гъунэ ящIихуу пIэрэ жыпIэу.

- Япэм куэбжэпэ къэс тетIыс хьэ-
пIэшхуэхэр тетт, гъунэгъухэр абы 
щызэхуэсрэ пщэдджыжьыпэ е пшапэ 
уэршэр тIэкIухэр щрагъэкIуэкIыу. 
Дадэхэр щхьэхуэу щытеси, унэгуа-
щэхэр нэхъ щызэрихьэлIи къэхъурт. 
Зым и унагъуэм щекIуэкIым адрейр 
щыгъуазэт. Я псалъэр зэрызэIу-
рылъым и мызакъуэу, я дзыхьхэри 
зрагъэзу апхуэдэт. Куэдрэ сигу къо-
кIыж: ди гъунэгъу цIыхубзыр не-
кIуэкIыу си анэм къелъэIуауэ зэры-
щытар, кхъыIэ, щаитI къызэт, сэри 
сиIэщ ар, ауэ сысейр зэгуэтщи, ар 
иджыпсту езгъэкъутэмэ, сIэщIэкIуэ-
сы кIынущи аращ жиIэу. Апхуэдизу 
Iуэхум я нэхъ цIыкIу дыдэмкIи зэдэ-
гуашэрт цIыхур. Зыгуэрым ерыскъы 
IэфI ипщэфIамэ, абы гъунэгъу Iыхьэр 
Iэмал имыIэу хихырт, хьэблэдэсхэр 
зэпэIэбэрт. Апхуэдэтэкъэ гъунэгъухэм 
хуахьу щыта мэрем гъэшыр… 

ЦIыхур гъунэгъу зэхуэзыщIу щыта 
апхуэдэ Iуэхугъуэ куэд гъащIэм IэщIыб 
ищIащ, мащIэ-мащIэурэ хэщIыныгъэ 
ягъуэт адыгэм къыддекIуэкI хабзэхэм, 
щэнхабзэм, бзэм. Арыншами бзэм 
хэкIуэдыкIыжащ япэм зэрахьэу щыта-
уэ иджы къамыгъэсэбэпыж хьэп-
шыпхэм, земыкIуэж IуэхущIафэхэм я 
фIэщыгъэхэр. Ауэ псом нэхърэ нэхъ 
щхьэрыжэр ди унагъуэхэм къыщыхъу 
сабий цIыкIухэм адэ-анэ куэдыр 
адыгэбзэкIэ зэремыпсэлъэжырщ. 
Лъэпкъыбзэм зи гъащIэр тезыухуа 
журналистым бгъэдэлъ щIэныгъэ 
 куур гущIыIу къищIыну зэи хущIэкъур-
къым, махуэ къэс абы зэрыхигъэ-
хъуэным хущIэкъу мыхъумэ. «Псори 
зыщIэр зыми химыщIыкIыу жызы-
Iэрщ», - жиIэгъащ еджагъэш хуэхэм 
ящыщ зым. А псалъэхэр сыткIи 
бгъэдэплъхьэ хъунущ Ахьмэд и 
гупсысэкIэм, и зыIыгъыкIэм, и гъащIэ 
еплъыкIэм. 

Лъэпкъ гупсысэмрэ анэдэлъхубзэ 
къабзэмрэ узэщIакIуэ нэс зыхуэ хъуа 
апхуэдэ лэжьакIуэхэр цIыхубэ хъы-
барегъащIэ IэнатIэхэм щыIэныр бэм-
кIэ, псом хуэмыдэу къыдэкIуэтей 
щIэблэмкIэ уасэ зимыIэ гъуазэщ. 
ПщIэ зыхуэтщI ди лэжьэгъу Мыз 
Ахьмэд дохъуэхъу и унагъуэ дахэм и 
насыпышхуэкIэ, узыншагъэ быдэрэ, 
творческэ ехъулIэныгъэкIэ. 

ШЭРЭДЖ  Дисэ.

Псыпэ тIуащIэм и IэужьыфI

ЦIыхугъэкIэ хуэкъулей нэхъы-
жьыфIым гугъэзагъэу утетхы-
хьыныр зэрымыIуэху цIыкIум 
сыщыгъуазэу къэслъытэрт, ауэ ар 
зэрыгугъусыгъур нэсу къыщыс-
гурыIуар ар къалэн зыщысщIыжа 
иужьщ. 

СИ НАСЫП къикIри, зи тхыгъэ 
купщIафIэхэмрэ радионэтынхэмкIэ 
ди республикэм куэд щIауэ щы цIэ-
рыIуэ цIыху хьэлэмэт куэдым сыщIалэ 
дыдэу ядэлэжьэн щIэздзащ. Ап-
хуэдэхэт, илъэс 35-кIэ узэIэбэкIыжмэ, 
унафэщIу сиIа, Къэбэрдей-Балъ-
къэрым и цIыхубэ тхакIуэ, республи-
кэм и радиом и адыгэ редакцэм и 
 редактор нэхъыщхьэхэу илъэс куэдкIэ 
щыта Къармокъуэ Мухьэмэдрэ 
«Къэбэрдей-Балъкъэрым щIыхь зиIэ 
и журналист» цIэ лъапIэр зезыхьа 
БжэныкIэ Мухьэбрэ, нобэ зи гугъу 
сщIы а адыгэ редакцэм и унафэщI 

 къалэныр зыгъэзащIэ Тэтрокъуэ Ас-
те мыр, зи къалэмыпэм тхыгъэ гъуэ-
зэджэ куэд къыщIэкIахэу, игъэ-
хьэзыра икIи иригъэкIуэкIа нэтынхэм-
кIэ зи цIэ Iуахэу АфIэунэ Рае, Ды-
къынэ Хьэмид, Джыназ Юрэ, 
Хьэжыкъарэ Алик, ХьэIупщы МуIэед, 
Хьэмту Къадир, МахуэлI Хъаджэт, 
Багъэтыр Нинэ, Вындыжь Марие, 
Аброкъуэ Беллэ, Гъубжокъуэ Раметэ, 
зи цIэр куэдрэ зэхахыу илъэс куэдкIэ 
къыддэлэжьа режиссер Ащнокъуэ 
Тамарэ, оператор Бакуу Борис, IэщIа-
гъэлI гъуэзэджэу, нэхъыжь ахъырзэ-
ману, творческэ гупым нэхъыжь 
 Iумахуэу къытхэта Емуз Гъузер, зи 
цIэмрэ лэжьыгъэмкIэ куэдым 
яцIыхуа, я гум гуапэу къина нэгъуэщI 
цIыху гъуэзэджэ мымащIэхэри. 

Егъэлеиныгъэ лъэпкъ хэмылъу, 
жыпIэ хъунущ а гупым къыхэлыдыкI 
зы вагъуэу, зи ныбжьыр илъэс 70 
 ирикъу, зи къалэмыпэр творческэ 

лэжьыгъэм сыт щыгъуи хуэIэижьу, 
нэмысы фIагъэ ин зыбгъэдэлъ, нэгъэ-
сауэ адыгэлIкIэ узэджэ хъуну, цIыху 
щэджащэ, журналист, тхакIуэ Мыз 
Ахьмэд. 

И щхьэ Iуэху, е лэжьыгъэм ехьэлIауэ 
гупым тщыщ гуэрым упщIэ къыхуэу-
вамэ, псом япэу зэчэнджэщхэм ящыщ 
зыщ Ахьмэд.

ИтIанэ, уэршэрэгъу пщIыну уасэ зи-
мыIэщ. Псалъэ лей е ущызыгъэуэн 
пхужиIэнукъым, гушыIэ къызыгурыIуэ 
икIи фIыуэ зылъагъу, спортым дихьэх 
цIыхущ. ЖиIэмэ, пэж фIэкIа къыжьэ-
дэкIынукъым. 

Сохъуэхъу нэхъыжь Iумахуэр и 
щхьэкIи, и унагъуэкIи адэкIи ефIа-
кIуэу, гукъеуэншэу, узыншагъэ щымы-
щIэу илъэс куэдкIэ псэуну. Тхьэр гухэ-
хъуэ кIэ мардэншэу зыхуэупсэн уищI, 
Ахьмэд!

ШАФИЙ  Аслъэн.

АдэкIи  уефIэкIуэну,  Ахьмэд!

Зи Iэдэбагъыр Iущыгъэм и къежьапIэ

Мыз Ахьмэдрэ и лэжьэгъухэмрэ.

Ахьмэд и унагъуэр. И благъэ-Iыхьлыхэр.

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

радзар сыхьэт 20.00-рщ.

Зы илъэсым газетыр      
156-рэ къыдокI.

(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

МЫ КЪЫДЭКIЫГЪУЭМ 

жэуап зыхь секретарым и къуэ-
дзэ Джатокъуэ Марьянэ, коррек-
торхэу ПхытIыкI Марие (1, 4-нэ 

лъэр ящIащ Щомахуэ Марианнэ, 

Сурэтхэм елэ жьар Бицу Жан-
нэщ.

«Мэшыкъуэ» щIалэгъуалэ зэхыхьэр ще-
кIуэкI щIыпIэкIи и купщIэкIи зыми ещхь-
къым. Гъэ къэс щIыуэпсым и дахагъэм хэ-
ту тхьэмахуитIым и кIуэцIкIэ щIалэгъуа лэм 
я къэухьым зрагъэужь, я жэрдэмхэр пха-
гъэкI.

МЫ гъэм епщыкIутхуанэу екIуэкI зэхыхьэм 
и IыхьитIми къызэщIиубыдащ Урысейм и 
щIы  налъэ 89-ми, Запорожьем къыщыщIэ-
дзауэ Камчаткэм нэс, я щIалэгъуалэ мини 
2-м щIигъу. Зэхыхьэр шыщхьэуIум и 22-м иу-
хащ.

- Илъэс 15-м къриубыдэу «Мэшыкъуэ» щIа-
лэгъуалэ зэхыхьэр Ставрополь щIыналъэм и 
дамыгъэ хъуащ. ИкъукIэ дрогушхуэ Урысейм 
щынэхъыжь дыдэ зэхыхьэр ди деж зэры-
щекIуэкIым, - жеIэ Ставрополь щIыналъэм 
щIалэгъуалэ политикэмкIэ и министр Кор-
шун Вячеслав.

Я проектхэр пхагъэкIынымрэ я къэухьым 
зрагъэужьынымрэ къищынэмыщIа, зэхы-
хьэм ипкъ иткIэ, щIалэгъуалэр хэтщ сэбэп 
зыпылъ, щхьэпэ Iуэхухэми. Хабзэ дахэ зэра-
хуэхъуауэ, зэхыхьэм и къызэгъэпэщакIуэхэ-
ми щIалэгъуалэми ящыщ цIыху 50 донору 
щытащ, лъы литр 20 абыхэм ятащ. 

XV щIалэгъуалэ зэхыхьэм гулъытэшхуэ 
щыхуащIащ Украинэм щекIуэкI дзэ Iуэху 
 хэхам хэтхэмрэ абыхэм я унагъуэхэмрэ за-
щIэгъэкъуэным. Дерс щхьэхуэхэр траухуащ 
Урысейм и политикэ ухуэкIэм, СВО-м хэтхэм 
къэралыр зэрадэIэпыкъум. А Iуэхухэм щIа-
лэгъуалэм яхутепсэлъыхьащ РАО-м и психо-
логие IэнатIэм и федеральнэ ресурс цент-
рым и унафэщI Брель Еленэрэ дунейпсо 
IуэхухэмкIэ политолог Маркедонов Сергейрэ.

Сабий гъэсапIэхэмрэ курыт школхэмрэ 
зэIузэпэщ зэращI лэжьыгъэми щIалэгъуалэр 
хэтащ. Хабзэ зэрыхъуауэ, щIалэгъуалэр 
екIуэ лIащ Пятигорск къалэм дэт Сабий унэ 
№32-м. КъызэгъэпэщакIуэхэмрэ абыхэмрэ 
сабийхэм саугъэтхэр хуахьат: IэфIыкIэхэр, 
зэрытхэ Iэмэпсымэхэр, псыр хуабэу зыIыгъ 
крушкIэхэр, нэгъуэщIхэри. СВО-м щыIэ ди 
 зауэлIхэми зыхуеину хьэпшыпхэр зэрыхуа-
гъэхьэзырым я гуащIэ халъхьащ. Урысейм и 
«Жор Плъыжь» IуэхущIапIэм къызэригъэпэ-
щауэ, Курск щIыналъэм щыпсэухэм зэры-
зыщIагъэкъуэнухэр зэхуахьэсащ.

Форумым и Iуэхугъуэ нэхъыщхьэр зэпхар 
щIалэгъуалэм я жэрдэмхэр пхагъэкIынырт. 
Зэхыхьэм и етIуанэ Iыхьэми апхуэдэ лэжьы-
гъи 100 ягъэхьэзырат. ЩIалэгъуалэм я Iуэху 
18-м хуагъэфэщащ псоми зэхэту сом мелуа-
ни 9,035-рэ. 

ЩIалэгъуалэм къаIущIащ Урысейм и цIыху 
цIэрыIуэхэр, ехъулIэныгъэфIхэр зиIэхэр. 
Абыхэм ящыщт «Хэкум и зауэлIхэм я уна-
гъуэхэм я комитет» АНО-м и унафэщI Белехо-
вэ Юлие, Олимп, дунейпсо джэгухэм щэней-
рэ чемпионкэ щыхъуа, теленэтынхэр езы-
гъэкIуэкI икIи актрисэ, Москва къалэм и 
Думэм и 7-нэ зэхуэсым и депутат Киселёвэ 
Марие, Психологие щIэныгъэхэмкIэ доктор, 
ЕгъэджэныгъэмкIэ Урысей Академием и ви-
це-президентым и къулыкъур зыгъэзащIэ 
 Басюк Виктор, урысей фигуристкэ, дунейм 
тIэунейрэ чемпионкэ щыхъуа Медведевэ Ев-
гение. КъищынэмыщIауэ, щIалэгъуалэм 
 къахуэзащ СВО-м и ветеран, «Уи лIыхъу-
жьыр» урысейпсо Iуэхум и ущиякIуэ Федоро-
вич Даниилрэ абы и щхьэгъусэ, Тулэ щIына-
лъэм и МВД-м цIыхухэм зэрызыхуагъазэ хэм 
хэплъэнымкIэ и къудамэм и унафэщI Ботвин-
кэ Екатеринэрэ.

Мы зэхыхьэр нэгъуэщIхэм къащхьэщызы-
гъэкIращи, къэралым дежкIэ мыхьэнэшхуэ 
зиIэ Iуэхухэм абдеж гулъытэ щыхуащI. Ап-
хуэдэу, Урысей Федерацэм и Къэрал ныпым 
и махуэр абы шыщхьэуIум и 22-м щагъэ-
лъэпIащ. Нэхущым зэхыхьэм хэт щIалэгъуа-
ли 100-м щIигъур Мэшыкъуэ бгым дэкIащ, аб-
деж метр зэбгъузэнатIи 108-рэ зи инагъ 
къэрал ныпыр щаубгъуащ (а дахагъэр Пяти-
горск и сыт хуэдэ щIыпIэм дежи щыплъагъуу 
жаIэ). Махуэшхуэр гъэ къэс апхуэдэу 
зэхыхьэм щагъэлъапIэ. Апхуэдэуи Комсомол 
хуейм къыщызэрагъэпэщат хэкупсэ мыхьэнэ 
зиIэ Iуэхухэр, ди лъахэм и тхыдэмрэ иджы-
реймрэ я лъабжьэу. Лъэс лъагъуэ нэхъыщ-
хьэм дежи цIыхушхуэ зыхэта флешмоб ще-
кIуэкIащ. «Мэшыкъуэ-2024 гъэ» XV зэхыхьэм 
и етIуанэ Iыхьэм хэта щIалэгъуалэ миным 
щIигъум Урысейм и Къэрал Гимныр зэгъусэу 
ягъэзэщIащ. 

Шэч хэлъкъым мы щIалэгъуалэ зэхыхьэр 
зэрыщхьэпэм, хэкупсэ мыхьэнэ зэригъэза-
щIэм.

БАГЪЭТЫР Луизэ.

«Акрополь» центрым ща-
гъэлъагъуэ «Михаил Шемя-
кин. Художник из рода Кар-
дановых» выставкэр. Су-
рэтыщIым и цIэр зэрихьэу 
Санкт-Петербург щыIэ цент-
рымрэ «Акрополь» цент-
рымрэ гъэлъэгъуэныгъэр 
къы зэрагъэпэщащ художни-
кым теухуа «Михаил Шемя-
кин. Моя жизнь до изгнания» 
автобиографие тхылъыр 
къы  зэрыдэкIам и щIыхькIэ.

КЪЫДЭКIЫГЪУЭМ щызэ-
хуэ  хьэсащ унагъуэм теухуа гу-
къэкIыж куэд. Гъэлъэгъуэны-
гъэм хагъэхьаща тхылъым 
щыщ напэкIуэцIхэр. Выстав-
кэм щагъэлъагъуэ тхыгъэхэм 
хау хуэнащ сурэтыщIым и лэ-
жьыгъэхэр. Абыхэм щыбо-
лъагъу и лъэпкъым и тхыдэм, 
и сабиигъуэм щыщхэр, и адэ-
анэм ятеухуахэр. 

Выставкэр къызэIуахащ 
Ше мякиным 1987 гъэм ищIа 
«Автопортрет со шрамом» лэ-
жьыгъэмкIэ. А сурэтырщ ав-
тобиографие къыдэкIыгъуэм 
и япэ напэкIуэцIым традза- 
ри. «Акрополь» центрым и 
уна  фэщI Къардэн Хьэсэн                     
Iуэ хущIапIэм щехъумэ я лъэп-
къым и гербрэ ныпрэ. Шемя-
кинми и лэжьыгъэхэм ящы -
щу выставкэм щагъэлъа-
гъуэхэм я курых хъуащ 2000 
гъэм художникым домбея-
къым къыхищIыкIа гербымрэ 
ныпымрэ. Унагъуэмрэ лъэп-
къымрэ ятриухуа лэжьыгъэ-
хэр сурэтыщIым и мащIэ-
къым. Ар и щыхьэтщ художни-
кым и унагъуэм, Кавказым 
пы щIэныгъэ быдэ зэрахуиIэм.

Гъэлъэгъуэныгъэм щыбо-
лъагъу «Тротуары Парижа» 
серием щыщ лэжьыгъэхэр. 
Ахэр триухуащ зи щэнхаб-
зэмрэ динымрэ игъэлъапIэ, 

Къэбэрдей-Балъкъэрым жы-
джэру зыщеужь щIыналъэ тури-
змэм. 2024 гъэр къызэрихьэрэ 
Урысей МЧС-м щатха зып лъы-
хьакIуэрэ альпинистхэу 17850-рэ 
ирикIуащ республикэм и турист 
гъуэгухэм. Мы гъэм республикэм 
и курортхэм щыIащ цIыху мин 
800-м щIигъу. 

УРЫСЕЙ МЧС-м и Iуащхьэмахуэ 
къэлъыхъуакIуэ-къегъэлакIуэ гу-
пым  и  лэжьакIуэхэм я нэIэм   
щIэтщ республикэм и щIыналъэ 
псори - ар Кавказ бгым и Iы-

Совет Союзым и ЛIыхъужь Аксенов Александр и фэе-
плъу Новосибирск къалэм и «Локомотив-Арена» спорт 
комплексым иджыблагъэ щекIуэкIащ алыдж-урым 
бэнэкIэмкIэ дунейпсо зэхьэзэхуэ. Урысей Федерацэм и 
командэм нэмыщI абы хэтащ Ермэлым, Белоруссием, 
Ираным, Къэзахъстаным, Кубэм, Къыргъызстаным, Та-
джикистаным, Швейцарием я бэнакIуэ гупхэри. Зэ-
хьэзэхуэм и пщIэр иIэтащ икIи ар зерэкIуэкIам кIэ-
лъыплъащ Олимп джэгухэм тхуэнейрэ я чемпион хъуа, 
Кубэм и спортсмен лъэщ Лопес Михейн. 

УФ-м и командэм и щIыхьыр яхъумэу зэпеуэм хэтащ 
Къэбэрдей-Балъкъэрым и щIалэ гуп икIи ехъулIэныгъэ 
 хъарзынэхэр щызыIэрагъэхьащ. Абыхэм ящыщу ки-
лограмми 130-рэ зи хьэлъагъхэм я деж щыбанэ КIэмпIарэ 
Марат зэхьэзэхуэм и дыщэ медалыр къихьащ. Финалым 
адыгэ щIалэр щыIущIащ Кубэм и бэнакIуэ Келдис Рош 
 Жозеф икIи зэIущIэм и бжыгъэр 3:1-уэ хигъэщIащ. 

КъищынэмыщIауэ, БищIо Астемыр килограмм 63-рэ зи 
хьэ лъагъ гупым я деж етIуанэ щыхъуащ. Килограмм 67-рэ 
зи хьэлъагъхэм я деж ГуIэжьей Iэдэм домбеякъ медалыр 
щызыIэщIигъэкIакъым.

ТАМ Заур. 

Иорданием и къалащхьэ 
Амман иджыблагъэ ще-
кIуэ кIащ дуней псом бэ-
нэкIэ хуитымкIэ пашэны-
гъэр къыщыхьыным хуэу-
нэтIа зэхьэзэхуэ. Абы      
щы зэпеуащ зи ныбжьыр 
илъэс 18-м щIимыгъуа, 
къэрал куэдым я спорт-
смен ныбжьыщIэхэр.

УРЫСЕЙ Федерацэм и 
командэ къыхэхам хэту зэ-
хьэ зэхуэм щыбэнащ Къэ-
бэрдей-Балъкъэрым и 
Бахъ сэн щIыналъэм и гъэ-

«Урысейм и къуршхэр» 
лъэпкъ саугъэтыр къэ-
хьыным ехьэлIауэ Урысей 
Федерацэм Экономикэ зыу-
жьыныгъэмкIэ и минис-
терст вэм и нэIэ щIэту ира-
гъэкIуэкI зэпеуэм хэтыну 
къэралым и цIыхухэм Iэмал 
ягъуэтащ. Абы щхьэкIэ «Го-
рыроссии.рф» интернет-
сайтым зыщрагъэтхыу, Iэ 
яIэтын хуейуэ аращ. Ар 
екIуэ кIынущ 2024 гъэм 
жэпэуэгъуэм и 15-м пщIондэ.

 
МЫ гъэм зэпеуэм зыкъы-

щагъэлъэгъуэну лъэIу ятащ 
УФ-м и федеральнэ щIына-
лъи 8-м щыIэ къурш лъапэ-
хэм зыщызыгъэпсэхуну кIуэ 
туристхэм Iуэхутхьэбзэ яхуэ-
зыщIэ курортхэм, хьэщIэщ-
хэм, глэмпингхэм - псори зэ-
хэту 379-рэ. 

Зэхьэзэхуэм хэтыну жэрдэм 
зыщIам я нэхъыбэр Кавказ 
Ищхъэрэ, Сыбыр, Ипщэ фе-
деральнэ округхэращ. Зэпе-
уэр ягуэшащ номинацэ 24-уэ. 
Абыхэм яхэтщ: «Урысейм и 
бгы-лыжэ курорт нэхъыфI», 
«Бгы-лыжэ хьэщIэщ нэ-
хъыфI», «Унагъуэм зыщи-
гъэпсэхун курорт нэхъыфI», 
нэгъуэщIхэри. ЗэрыгурыIуэ-
гъуэщи, къэралым щыцIэ-
рыIуэ бгы-лыжэ курортхэм 
 къадэкIуэу, лъэпкъ саугъэтым 
и фIыгъэкIэ утыкум къихьэ-
нущ курорт цIыкIухэри икIи я 
зэфIэкIхэмкIэ цIыхухэр къы-
дахьэхыну Iэмал яIэнущ. 

 «Бгы-лыжэ курортхэм я ин-
фраструктурэр егъэ фIэк Iуэ-
ным ехьэлIауэ УФ-м и Прези-
дентым къытхуищIа унафэм 
ипкъ иткIэ мы гъэм къэрал 

Къэбэрдей-Балъкъэрым 
и къуажэ 15-м оптоволокон-
нэ линэхэр ешэлIэным ехьэ-
лIауэ «Ростелеком»-м ири-
гъэкIуэкIа лэжьыгъэхэр и 
кIэм нигъэсащ.

ИДЖЫ зэфIагъэкIа Iуэху-
гъуэм и фIыгъэкIэ Арыкъ, Ау-
шыджэр, Къулъкъужын Ип-
щэ, Лэскэн ЕтIуанэ, Дзэлы-
къуэ, Къамылыкъуэ, Гундэ-
лэн, Акъбащ Ищхъэрэ, 
Уэз рэдж, Приречнэ, Псына-
бэ, Псынэдахэ, Бэтэх, Уро-
жайнэ, Чернэ Речкэ, Янтарнэ 
жылэхэм щыпсэухэр интер-
нет «псынщIэм» падзащ. Абы 
щхьэкIэ IэщIагъэлIхэм кIап-
сэу километри 160-рэ яукъуэ-
диящ икIи къуажэ къэс 
зыхуэныкъуэну телекомму-

никацэ инфраструктурэхэр 
ща гъэуващ. Апхуэдэ щIы кIэ-
кIи, унагъуэ мини 8-м Iэмал 
ягъуэтащ Мбит/с 200 псын-
щIагъ зиIэ интернетым зыпа-
щIэну.

Оптикэ инфраструктурэр 
ди щIыналъэм щыхэпщэ-
ным ехьэлIауэ «Ростеле-
ком»-м лэ  жьыгъэшхуэ ире-
гъэ кIуэкI, нэхъыбэу къару зы-
текIуадэри уней лъапсэхэрщ.

«Бжыгъэ лъабжьэ зиIэ ин-
тернет Iуэхутхьэбзэхэм щIэуп-
щIэ хэр къэтпщытэ зэпытщ. 
ИкIи ди Iуэхутхьэбзэхэм хуэ-
ны  къуэ цIыху куэд щыпсэу 
щIы пIэхэм ди сетхэр щы-
доухуэ, абы къыхэкIыуи зы-
доужь. Ди Iуэхутхьэбзэхэм, 
интернетым фIагъ лъагэхэр 
зэраIэр къалъытэу, дэ зы-

къытпызыщIэхэм я бжыгъэм 
къыхэхъуэ зэпытщ. Абы и 
лъэ ныкъуэкIэ, ди цIыхухэм, 
ту ристхэм, хьэщIэхэм я деж-
кIэ иджырей бжыгъэ лъаб-
жьэ зиIэ зэпыщIэныгъэхэм я 
мыхьэнэр къыдгурыIуэу ди 
лэжьыгъэр щIыдогъэхуаб-
жьэ икIи идогъэфIакIуэ», - 
жи Iащ «Ростелеком»-м и 
щIы налъэ къудамэу КБР-м 
щыIэм и унафэщI Хъутэ За-
лым. 

«Ростелеком»-м и интерне-
тым цIыхухэм зыщыпадзэм 
деж унагъуэ къэс езым ейуэ 
щхьэхуэу оптикэ линэ ираша-
лIэ, абы и фIыгъэкIи абыхэм 
хуащIэ Iуэхутхьэбзэхэм я фIа-
гъыр лъагэу  къонэж.

ХЬЭЩЫКЪУЕЙ Олег. 

Шемякиным къызыхэкIар  игъэгъуащэркъым

пщIэ зыхуищI и адэм. «Тран-
сформации», «Метафизиче-
ский синтетизм» сериехэм 
 хигъэхьа сурэтхэми къы щи-
гъэ лъэгъуащ ар. Къэбгъэлъа-
гъуэмэ, Тхьэ щелъэIукIэ зы-
теувэ нэмэзлыкъым и су рэ-
тыр апхуэдэщ. Художникым 
зыхигъэгъуэзащ муслъымэн 
диным теухуа пасэрей Iэрытх-
хэм, архитектурэ лэжьыгъэ-
хэм, декоративно-прикладной 
гъуазджэм. Ахэр щыболъагъу 
«Воображаемый музей Ми-
хаила Шемякина» и щIэны-
гъэ-къэхутэныгъэ проек-         
тым.

Кавказ Ищхъэрэм и щIы-
уэпс къулейми Шемякиным и 
лэжьыгъэхэм гулъытэ ин щы-
хуищIащ. Абы и центрым ща-
гъэхьэзыращ дуней псом и 
щIыпIэ зыбжанэм щыIэ и ску-
льптурэ зыбжанэм къытра-
щIыкIа лэжьыгъэхэр. 3-D Iэ-
малымкIэ ящIащ Франджым 
щыIэ «Автопортрет: прошлое, 
настоящее, будущее» скульп-

турэр, Санкт-Петербург ща-
гъэува «Памятник Петру I» и 
«Памятник жертвам полити-
ческих репрессий», Влади-
кавказ дэт «Памятник жерт-
вам террора» фэеплъхэм 
къыт ращIыкIахэр. Лэжьыгъэ-
хэм уеплъыфынущ QR-код-
хэр къэбгъэсэбэпу икIи абы-
хэм ятеухуахэм зыщыбгъэ-
гъуазэ хъунущ аудиогидым 
уедаIуэу. 

Гъэлъэгъуэныгъэм къы-
щып  сэлъащ КъБР-м щэнхаб-
зэмкIэ и министрым и къуэдзэ 
Карчаевэ Iэминат, художник 
цIэрыIуэхэу СэвкIуий Хьэмид, 
ГъукIапщэ Арсен, Бгъэжьно-
къуэ Заурбэч, композитор 
ХьэIупэ ДжэбрэIил, телевиде-
нэм и режиссёр Сэралъп Сэ-
марэ, Къардэнхэ я лъэпкъым 
щыщхэр. 

КъБР-м и СурэтыщIхэм я 
 зэгухьэныгъэм и правленэм и 
унафэщI Къаныкъуэ Жаннэ 
жиIащ выставкэм Шемякин 
Михаил и цIэр зэрихьэу Санкт-

Петербург щыIэ центрым 
щыIэ лэжьыгъэхэр ягу къызэ-
рагъэкIыр, художникым и 
 гъащIэм, и сабиигъуэм, и адэ-
анэм теухуа куэд абы хагъэхьа 
тхыгъэхэм къызэрызэщIау-
быдэр. 

Санкт-Петербург щыIэ цен-
трым и лэжьакIуэхэм Къар-
дэн Хьэсэн фIыщIэ хуащIащ 
выс тавкэр къызэрызэра-         
гъэ пэ щам папщIэ икIи абы 
зы кърезыгъэхьэлIахэр ира-
гъэп лъащ художникым   
 зэ ры за хуигъазэ видеом. Ап -
хуэдэу къызэхуэсахэр хагъэ-
гъуэзащ Санкт-Петербург ху-
дожникым щиIэ центрым 
щекIуэкIа выставкэхэм яте-
ухуа нэтынхэм. Къэбэрдей-
Балъкъэрым щыпсэухэр а 
центрым зыщаплъыхьыну 
ира  гъэблэгъащ.

Фигу къэдгъэкIыжынщи, 
Ше мякин Михаил и Iэдакъэ 
къыщIэкIахэмкIэ ягъэдахэ 
Урысейм, Америкэм и Штат 
Зэгуэтхэм, Франджым, Поль-

шэм, СНГ-м хыхьэ къэралхэм 
я гъэлъэгъуэныгъэхэр. 

Республикэм щыпсэухэри 
иро гушхуэ Шемякиным и 
зэфIэкIхэм. Ар ди республи-
кэм къызэреблэгъэжыр, и 
лэжьыгъэхэр зэрыщигъэлъа-
гъуэр гуапэ ящохъу. Ар къы-
зыхэкIар, зыщыщыр зэрызы-
щимыгъэупщэр, лъэпкъым и 
пщIэр иIэту дуней псом ар 
зэрыщыжиIэр яфIэфIщ. На-
Iуэщ абы Къэбэрдей-Балъ-
къэрыр, Кавказыр, Урысейр 
фIыуэ зэрилъагъур. Къэбэр-
дей-Балъкъэрыр зи Хэкуу 
къэзылъытэ художникыр 
щIэх-щIэхыурэ ди щIыпIэ те-
лъыджэм и гуапэу щохьэщIэ, 
сурэтыщI ныбжьыщIэхэм фIэ-
фIу ядолажьэ, зэпеуэхэр къа-
хузэрегъэпэщ, щэнхабзэм, 
гъуазджэм зегъэужьыным 
хэлъхьэныгъэхэр хуещI. 

ТЕКIУЖЬ Заретэ.
Сурэтхэр

Къарей Элинэ трихащ.

пщIэ зыхуищI и адэм «Тран- турэр Санкт-Петербург ща- ППетербург щыIэ центрым шэм, СНГ-м хыхьэ къэралхэмП

Урысейм и 
къуршхэм

дэIэпыкъуныгъэ абыхэм ет-
тащ. Абы и фIыгъэкIи, зэман 
дызыхуэкIуэм къриубыдэу, 
инвестицэ ахъшэ къыхэтшэ-
нущ турист центрышхуэу 9 
къэ ралым къыщызэдгъэпэ-
щыным, зы илъэсым цIыху 
мелуани 4,5-м щIигъум зыща-
гъэпсэху хъууэ.

Абыхэм хохьэ Кавказым, 
Алтайм, Уралым иджыпсту 
щылажьэ курортхэм адэкIэ 
зегъэужьынымрэ иджыпсту 

цIыхухэр зыщIэупщIэ хъуа 
Камчаткэмрэ Ямалымрэ къэ-
Iэ тынымрэ. Иужьрей илъэс-
хэм бгы-лыжэ курортхэм жы-
джэру заужь, Iуэхутхьэб-
зэщIэхэр туристхэм хуащIэ 
 хъуащ. Ар цIыхухэм къед-
гъэщIэн хуейщ», - жиIащ 
 УФ-м экономикэ зыужьыны-
гъэмкIэ и министр Решетни-
ков Максим.

«Урысейм и къуршхэр» 
лъэпкъ саугъэтым и къалэн 
нэхъыщхьэр ди цIыхухэм я 
щIымахуэ зыгъэпсэхугъуэр 
къэралым щрагъэкIуэ кIы-
нырщ, бгы-лыжэ курортхэм я 
Iуэхутхьэбзэхэм ахэр щыгъэ-
гъуэзэнырщ. Зэпеуэм щы-
текIуахэм я цIэхэр щэкIуэ-
гъуэм и 14-м Мэзкуу къалэм 
къыщраIуэнущ.

БЭВЫКЪУЭ Алыдж. 

Бжыгъэхэр зи лъабжьэ зэпыщIэныгъэ

ЕкIуу  кърагъэблэгъэж

сэн Бэкъей Жэмал икIи и хьэлъагъ елъытауэ зыхэта гу-         
пым (кг 45-рэ) домбеякъ медалыр къыщихьащ.

Зэпеуэм и кIэух Iыхьэ ныкъуэм ди щIалэр щыхуэзащ 
 США-м и бэнакIуэ Санчес Самуель икIи ар къытекIуащ. 
ИужькIэ Бэкъейр финал «цIыкIум» ягъэкIуащ. Абдежым 
абы къыщыпэщIэта ермэлы бэнакIуэ Акопян Мгер 11:0-у хи-
гъащIэри, зэхьэзэхуэм ещанэ увыпIэр къыщихьащ. 

Бэкъей Жэмал и тренерхэр Бэрэгъуэн Рустамрэ ПщыукI 
Артуррэщ. 

АЛБЭРДЫКЪУЭ  Iэмин.

КIэмпIарэ Марат
Новосибирск щытокIуэ

Турист гъуэгухэм цIыху 72-рэ къыщрагъэлащ
хьэшхуэщ: ди къэралым метр ми-
нитху и лъагагъыу щыIэ бгыуэ 8-м 
щыщу 7-р. КъегъэлакIуэхэм къы-
зэ  рагъэпэщ щIыпIэм щып-
сэухэмрэ зыгъэпсэхуакIуэхэмрэ я 
шынагъуэншагъэр, абы гъуэгу тет 
турист гупхэри хыхьэу. 

Нэхъ цIэрыIуэ икIи цIыху куэд 
щызекIуэ маршрутхэм турист лъэ-
хъэнэм къриубыдэу щолажьэ 
 къегъэлакIуэ плъыр пост хэхахэр. 
Ахэр щыIэщ Iуащхьэмахуэ и метр 
4050-рэ лъагапIэм тет «Приют-11», 
апхуэдэуи «Безенги» альпла-
герым, Шэджэм щIыналъэм и 

бгыхэм я кум щылажьэ парад-
ромым, Адыр-Су, Шхельдэ бгы 
зэхуакухэм.

Мы илъэсыр къызэрихьэрэ 
 Урысей МЧС-м и Iуащхьэмахуэ 
ПСО-м ирагъэкIуэкIащ къэлъы-
хъуэныгъэ-къегъэлакIуэ Iуэху 
 66-рэ. Абыхэм къыщрагъэлащ 
цIыху 72-рэ, 8 хэкIуэдащ. 

Я зыгъэпсэхугъуэр лъагапIэхэм 
дэкIыу къуршхэм щагъэкIуэну 
 гукъыдэж зыщIхэм я нэхъыбэм 
 къалъытэркъым бгыхэр цIыху 
г ъащIэмрэ узыншагъэмкIэ шына-
гъуэ щIыпIэу зэрыщытыр. 

Я шынагъуэншагъэр къызэра-
гъэ пэщын папщIэ туристхэм жра-
Iэ я маршрутхэр ирагъэтхыну. 
 Узы техьэну гъуэгу зыхуэдэм Iэмал 
имыIэу егупсысын, абы узыщы-
IууэнкIэ хъуну шынагъуэр зэпэ-
лъытын хуейщ, дунейм и щыты-
кIэми абдежым мыхьэнэшхуэ щи-
Iэщ. Туристхэм чэнджэщ ират мар-
шуртым техьэн ипэкIэ страховкэ 
ирагъэтхыну, спутник телефон е 
спутник GPS-трекер къыздащтэну. 

ЦIыху къызэрырагъэлым и зы 
щапхъэщ мыр. Урысей МЧС-м и 
 Iуащхьэмахуэ къэлъыхъуакIуэ- 

къегъэлакIуэ IэнатIэм и унафэщI 
Гулиев Мухьэммэт зэрыжиIащи, 
шыщхьэуIум и 4-м къегъэлакIуэ-
хэм хъыбар къаIэрыхьащ Шэ-
джэм аузым и лъагапIэхэм ящыщ 
зым илъэс 36-рэ зи ныбжь плане-
ристыр къызэрыщехуэхам теу-
хуауэ. Урысей МЧС-м и IэщIа-
гъэлIхэм ведомствэм и МИ-8 вер-
толетымкIэ ар Налшык къашэри, 
дохутырхэм иратащ, - къет Урысей 
МЧС-м и Управленэ нэхъыщхьэу 
КъБР-м щыIэм и пресс-IуэхущIа-
пIэм.   

УАРДЭ Жантинэ. 

ьэлъагъ елъытауэ зыхэта гу-


